
0,1a Diz ſínt vrigedankes ſpruͮhe.
0,1 Ich bín genant beſcheidenheit
0,2 Dív aller tvͦgende crone treít
0,3 Mich hat berichtet vridanc
0,4 eín teil von ſínnen díe ſínt cranc
0,5 Gote dienen ane wanc
0,6 Deiſt aller wiſheíte ane vanc
0,7 Sw͛ vmb diſe cvrze zít
0,8 Díe ewige vreide gít
0,9 D͛ hat ſich ſelben gar betrogen
0,10 vnde cimbert vf den regē bogen
0,11 Sw͛ díe ſele wil bewaren
0,12 D͛ mvz ſich ſelben lazen varn
0,13 Sw͛ got mínnet alſ er ſol
0,14 Deſ herze iſt aller tvgende vol
0,15 Sw͛ ane got ſích wil bewarn
0,16 D͛ mac nvt ſteter eren han
0,17 Sw͛ got níht vurhtet alle tage
0,18 Daz wízzet deiſt eín reht͛ zage
0,19 Swelch menſche lebet ī goteſ gebote
0,20 indem iſt got. vnde er ín gote
0,21 Got hohet alle gvte
0,22 vn̄ níderet hoch gemvͦte
0,23 Gote iſt níht v͛borgen vor
0,24 er ſiht dvrh aller h͛zen dor
0,25 ez ſi vbel oder gvͦt
0,26 swaſ íeman in d͛ vienſt͛niſſe getvt
0,27 oder ín dem h͛zen wirt erdaht
0,28 Daz wirt doch gar ze líehte brath
0,29 Al díe werlt lon enphat
0,30 von gote alſ ſi gedienet hat
0,31 vil ſelten íeman míſſegat
0,32 Sw͛ ſíne dínc an got v͛lat
0,33 vvír ſvln mít allen ſínnen
0,34 Got vurhten vn̄ mínnen
0,35 D͛ werlte drov vn̄ ír zorn
0,36 Jſt hín ze gote gar verloren

0,37 man mvz íme flehē vn̄ biten
0,38 er vurtet níemanſ vnſíten
0,39 Díe aller cleíneſte goteſ geſchaft
0,40 ver tríffet aller d͛ werlde craft
0,41 Got geſchvf níe halm ſa ſwachen
0,42 Den íeman moge gemachen
0,43 D͛ engel tívvel noch d͛ man
0,44 Jr keíneſ eínen vloch gemachen kan
0,45 Got hat allen díngen geben
0,46 Díe maze wíe ſie ſolten lebn
0,47 Got vnſ bezzer maze gít
0,48 Danne wír íme meſſen ze aller zít
0,49 Díe lvte ſnídent vn̄ mewínt
0,50 von rehte alſ ſi den acker ſewínt
0,51 Got kan vnſ gerihte geben
0,52 Alſ wír tvͦn vn̄ alſ wír lebn
0,53 Got gerichtet nach dem mvͦte
0,54 zv vbele vn̄ zv gvͦte
0,55 Got d͛ dvrch alle h͛ze ſiht
0,56 Den mohte alle die w͛lt niht
0,57 er biten eíneſ vnrehteſ
0,58 er en wil níht tvͦn wan ſlehteſ
0,59 eín cleíne kínt erbeten wol
0,60 Sweſ man íu erbiten ſol
0,61 Got zweier hande willen hat
0,62 Díe er unſ beíde wizzen lat
0,63 er tvt wol alleſ daz er wil
0,64 er verhenget ovch vnbildeſ vil
0,65 vn̄ richter halbeſ daſ er mac
0,66 Díe werlt ſtvnde niht eínen tac
0,67 wolte vnſ got ī wízzen lan
0,68 alſ lange wír geſvndet han
0,69 Daſ ſín gnade wende
0,70 ſo wrdeſ níem͛ ende
0,71 hete wír den hiemel zebrochen
0,72 eſ wrde eínz tageſ gerochen
0,73 Díe bvch ſagent vnſ vur war
0,74 eín tac ſi da tvſent íar
0,75 Got alle dínc geſchaffen hat
0,76 Níeman er rehte wízzen lat
0,77 waſ crefte ín ſínen díngen ſi
0,78 Da iſt meiſteil allez vvunne bi
0,79 Si iehent got habe d͛ w͛lde gebn
0,80 Michel ere vn̄ ſenfte lebn
0,81 Doch iſt ír ſenfte níe ſo groz
0,82 vnſenfte ſi da hvſgenoſ
0,83 Selten mír íe lip geſchach
0,84 Mír geſchehen drizzíc vngemach

0,85 Díe zít ſelde níe gewan
0,86 Da man goteſ v͛gizzet an
0,87 Man v͛gizzet doch goteſ dicke
0,88 von ſvzem amblicke
0,89 Got manegen díen eſt enphahet
0,90 Daſ toren gar v͛ſmahet
0,91 Díe broſem díe ſínt gote wert
0,92 D͛ níeman obe den dízſchen g͛t
0,93 wír geheiſen alle gote me
0,94 Dan eíner mít den w͛ken erge
0,95 Dvrh ſvnde níeman lazen ſol
0,96 ern tvͦ doch eteſwanne wol
0,97 Níemāneſ gvͦtat wírt v͛lorn
0,98 wan d͛ zer helle wírt geborn
0,99 Sw͛ níht rehte mac gelebn
0,100 D͛ ſol doch nach rehte ſtreben
0,101 Got níht vn v͛golten lat
0,102 Swaſ íeman gvͦteſ begat
0,103 Níe kein͛ſlachte míſſetat
0,104 vn gerochen ovch beſtat
0,105 Goteſ gebot níht vbergat
0,106 wan der menſche den er geſchaffē hat
0,107 viſche. wrme. vogele. vn̄ tíer
0,108 Hant baſ ír reht danne wír
0,109 Got horte moyſeſ gebet
0,110 Da er den mvnt níe vf getet
0,111 Sweſ noch eín reíne h͛ze gert
0,112 dez wírt eſ ane wort gewert
0,113 Dez mvndeſ bete iſt leíd͛ cranc
0,114 ane deſ h͛zen vuͦr gedanc
0,115 Mennegelicheſ gewiſſenheít
0,116 vor gote ſíne ſchvlde ſeít
0,117 Wiſte got allez daſ geſchiht
0,118 e er iht geſchvfe od͛ wiſt͛ſ niht
0,119 Díe wíſen iehen er wíſte wol
0,120 Daz íe waſ vn̄ geſchehen ſol
0,121 Got híemel vn̄ erden vmberínc
0,122 Geſchvf vn̄ dar īne alle dínc
0,123 Got ſchvf eínen engel d͛ ſít wart
0,124 eín tvͦvel dvrh ſíne hochvart
0,125 Dar nach geſchvffer eínen man
0,126 Díe zwene níeman v͛ſvnen kan
0,127 Got wíſte ír ſtrít wol vn̄ ir haz
0,128 e er ſi geſchvfe vn̄ vb͛ daz
0,129 Geſchvf ſi got. ſw͛ ſchvldíc ſi
0,130 Daſ ſcheíde ovch got d͛ waſ dar bí
0,131 w͛ mac den ſtrít geſcheiden
0,132 Vnd͛ criſten. jvden. heíden

0,133 wan got d͛ ſi geſchaffen hat
0,134 vn̄ alle dínc ane íemāneſ rat
0,135 D͛ wíſte wol ír aller ſtrít
0,136 e. er ſi geſchvͦfe vn̄ ovch ír nít
0,137 war vmb eín menſche ſi v͛lorn
0,138 Daſ and͛ ſi ze gnaden erkorn
0,139 Sw͛ deſ vraget deiſt ze vil
0,140 Got mac vn̄ ſol tvͦn ſwaſ er wíl
0,141 Swaſ got mít ſín͛ geſchophede tvͦt
0,142 Daſ ſol vnſ allez dvͦnken gvͦt
0,143 waſ mac d͛ haven geſprechen
0,144 wíl ín ſín meiſt͛ brechen
0,145 Noch mínre moge wír wid͛ got
0,146 Sprechen. kvmt vnſ ſín gebot
0,147 Swi d͛ haven vellet
0,148 vil lichte er wírt erſchellet
0,149 er valle her od͛ hín
0,150 D͛ ſchade gat vber ín
0,151 Got geſchvf adamen
0,152 ane menſchlichen ſamen
0,153 eva wart von íme genomen
0,154 Díe beíde ſínt von megede com̄
0,155 Díe erde waſ da maget gar
0,156 Da waſ adam von ſvnden bar
0,157 Díe v͛lorn ſít ír magettvͦm
0,158 Díe drítte maget hat megede rvm
0,159 Díe críſt gebar ane argen líſt
0,160 vn̄ do waſ maget vn̄ iem͛ iſt
0,161 D͛ reínen megede kvſcheheít
0,162 Crone ob allen megeden treít
0,163 Do adam ſo reín͛ wart
0,164 v͛ſtozzen dvrch ſín hochvart
0,165 vn̄ ſo wart vb͛ comen
0,166 Do hete d͛ tvvel níht genomen
0,167 vuͦr ſi beíde dvrh den rvm
0,168 al d͛ werlde richtvm
0,169 Do wart críſt alleíne
0,170 vor allen menſchen reíne
0,171 D͛ mvͦſte vnſ wíd͛ gewínnen
0,172 Mít gotelíchen ſínnen
0,173 Sw͛ den gelovben rehte kan
0,174 D͛ weíz wol wi er vnſ wid͛ gewā
0,175 Críſt vater ane mvtt͛ hat
0,176 vn̄ mvtt͛ ane manneſ rat.
0,177 Dív gebvrt criſte wol gezam
0,178 Díe ·e· noch ſít níe mā v͛nam
0,179 Got alle dínc geſchaffen hat
0,180 von níhte ſw͛ díe craft v͛ſtat

0,181 Den dvnket daz eín wnd͛ níht
0,182 Daz ſít geſchach vn̄ noch geſchíht
0,183 Mích dvnket níht eín wnd͛ gar
0,184 Daſ eín maget críſt gebar
0,185 Níeman daſ vuͦr wnd͛ habe
0,186 Daz críſt erſtvnt von dem grabe
0,187 Sw͛ tvͦn mac alleſ daſ er wil
0,188 Dem íſt deſ vvnd͛ſ níht ze vil
0,189 Got lat vnſ ze allen zíten ſehen
0,190 Manec grozer vvnd͛ wil māſ iehen
0,191 wír ſehen d͛ hiemele zeíchen ſweben
0,192 Daz díe gant vmbe ſam ſi leben
0,193 Svnne. mane. ſt͛ren. ſchín
0,194 waſ gelíchet dem vvnd͛ ſín
0,195 von tvͦnrre mac mā vvnd͛ ſagen
0,196 er tvt daſ ertríche alleſ wagen
0,197 Got hiemel vn̄ erde lat zergan
0,198 vn̄ wíl dar nach eín ſchonerſ han
0,199 So díz alleſſamt geſchiht
0,200 So iſt ez wid͛ d͛ erſten craft eín níht
0,201 Got vat͛ eínē ſvn gebar
0,202 Gedanc noch vrage horte níht dar
0,203 wíe er den ſvn gebere
0,204 e. íe keín mvtt͛ were
0,205 Sín͛ gebvrte d͛ ſínt zwo
0,206 Díe eíne gebvrt iſt ſo ho
0,207 Ane vrage vn̄ ane antwrt
0,208 Jſt ſín goteliche gebvrt
0,209 Sín menſchliche gebvrt erlovbet wol
0,210 fragen vn̄ daſ man ſprechen ſol
0,211 Got nā anſich díe menſcheít
0,212 Den gebar eín maget ane alle leit
0,213 Daſ kínt iſt vnſer h͛re críſt
0,214 Der vberquā deſ tvvelſ líſt
0,215 D͛ evam vn̄ adam verrít
0,216 Do er ſi von dem paradyſe ſchiht
0,217 D͛ ſvn gewan vnſ hvlde
0,218 Nach adamſ ſchvlde
0,219 Mít ſín͛ martel díe er leít
0,220 Nv vrovwe ſich al díe criſtenheít
0,221 daſ criſteſ tot tote vnſern tot
0,222 Svſ ſamfte quā wír vſer not
0,223 Jſt daſ wír reineclíche lebn
0,224 Svnde vn̄ ſchvlde íſt vnſ v͛gebn
0,225 Díe vnſ von h͛zen rívwent
0,226 vn̄ ſích niht wider nívwent
0,227 erbermede vnde gnaden rat
0,228 von helle vnſ alle erloſet hat

0,229 Got hat drierſlahte kínt
0,230 Daz criſten. juden. heídē ſínt
0,231 Díe hant ovch drierhande lebn
0,232 vn̄ iehēt díe hab ín got gegebn
0,233 Díe lebn ſínt crvmp od͛ ſleht
0,234 Si wollent alle habn reht
0,235 waſ got mít den kínden tvͦ
0,236 Do horet níht toren fragē zvͦ
0,237 Si wollent ir gelovben han
0,238 Míne criſten wil ich níemā lan
0,239 Sw͛ mít criſte wil beſtan
0,240 D͛ mvͦz ovch críſten gelovbē han
0,241 Da vfe lige deſ merſ grvnt
0,242 vn̄ díe erde wem iſt daſ kvnt
0,243 Sí íehent d͛ híemele d͛ ſín dri
0,244 vn̄ díe erde mítten drínne ſi
0,245 Daſ íſt eín míchel wnder
0,246 Jſt híemel obe vn̄ vnder
0,247 vnde doch díe erde ſtille ſtat
0,248 So d͛ híemel vmbe gat
0,249 Sw͛ mích deſ beſcheíden wíl
0,250 Nach wane deíſt eín kíndeſ ſpil
0,251 Jn goteſ hende eſ alleſ ſtat
0,252 D͛ alle dínc geſchafen hat
0,253 Got iſt geſchephede harte rích
0,254 er ſchephet allez vngelích
0,255 An wibe od͛ an manne
0,256 vnd͛ ovgen eíne ſpanne
0,257 hat neheíneſ gelichen ſchín
0,258 wíe mohte eín merre wud͛ ſín
0,259 An ſtímme[n] m͛ket wnder
0,260 Si hellent alle beſvnd͛
0,261 Maníc hvnd͛t ſlahte blvmē ſtant
0,262 Díe vngelíche varwe hant
0,263 Neheíner hande grvne iſt gar
0,264 D͛ andern gelíche nemt ez war
0,265 Ich weíz wol daſ díe goteheít
0,266 So hoch iſt dif. lanc. vn̄ breít
0,267 Daz gedanc noch mvndeſ wort
0,268 Mac geahten ſín͛ wnd͛ hort
0,269 D͛ ſvnnen ſchín iſt harte wít
0,270 Jr líht ſi allen díngen gít
0,271 Deſ enhat ſi deſte mínre niht
0,272 Daſ alle díe werlt von ír geſiht
0,273 Dem wvorme iſt ſi gemeíne
0,274 vn̄ belibet ſi doch reíne
0,275 Díe ſvnne ſchínet den divvel an
0,276 vn̄ ſcheidet ſi doch reíne dan

0,277 Alſ iſt ſwaſ d͛ príſter begat
0,278 Díe meſſe doch reíne baſt
0,279 Díe kan níeman geſwachen
0,280 Noch bezzer gemachen
0,281 Díe meſſe vn̄ d͛ ſvnnen ſchín
0,282 Díe mvezen iemm͛ reíne ſín
0,283 D͛ miſſe wort hant ſoliche craft
0,284 Daſ alle hiemeliſche h͛ſchaft
0,285 Gegen den worten nígēt
0,286 So díe wort ze hiemele ſtígent
0,287 Man mvͦz mít drín díngen
0,288 Alle meſſe ſíngen
0,289 Gote ze lobe vn̄ ze eren
0,290 D͛ criſten ſelden meren
0,291 daz drítte iſt aller ſelen troſt
0,292 Díe w͛den ſoln von wíze erloſt
0,293 Zer meſſe dríngent maneg͛ vuͦr
0,294 vnde wírt dem merre bider tvr
0,295 eín íegelich man díe meſſe hat
0,296 Da nach alſ ím daſ herze ſtat
0,297 Coment hvndert tvſent dar
0,298 Jegelichem wírt ſín meſſe gar
0,299 Sw͛ tvſent ſelen eíne meſſe vrvͦmet
0,300 Jegelicher eíne ganze meſſe cvmt
0,301 Daſ hvſ bedorfte reine wol
0,302 Dar ín críſt ſelbe comen ſol
0,303 Deſ priſterſ ſvnde eín ende hat
0,304 Swenner ī engelſ wete ſtat
0,305 Jnd͛ meſſe iſt er eín bote
0,306 vur alle criſten hín ze gote
0,307 hat eín h͛re eín hochgezit
0,308 Da man ſieben trahte gít
0,309 Da mac níht volle wirtſchaft ſín
0,310 Ane brot vn̄ ane wín
0,311 Alſ ſínt díe ſíeben tage zít
0,312 Dí man gote ze eren gít
0,313 Di ſínt ane d͛ meſſe craft
0,314 vor gote cleine wírtſchaft
0,315 wír ſoln díe phafheít eren
0,316 Díe kan wol daſ beſte leren
0,317 Jr helfe moge wír níht enbern
0,318 So wír d͛ vrone ſpíſe geren
0,319 Sw͛ vron͛ ſpiſe ze rehte geret
0,320 Swo d͛ iſt d͛ iſt wol geweret
0,321 Sw͛ ír níht ze rehte gert
0,322 Swi víel er nímt erſt vngew͛t
0,323 Swem drier dínge not geſchiht
0,324 Der bedarf vrlobeſ níht

0,325 Goteſ líchnamen. bihte. vn̄ tovph
0,326 Díe ſínt erlovbet ane covf
0,327 phaffen name iſt eren rich
0,328 Doch mvͦz ír lop ſín vngelich
0,329 tvͦt eín͛ vbel d͛ ander wol
0,330 Ir lop man doch nít ſchelten ſol.
0,331 Si ſoln eín and͛ bi geſtan
0,332 ze rehte daſ íſt wol getan
0,333 Manec leíge ſvnden me begat
0,334 Danne tvſent phaffen d͛c verſtat
0,335 Der phaffen ſchvlde iſt anderſ níht
0,336 wan daſ mít wiblín geſchiht
0,337 So hebent díe leíen manígen ſtrít
0,338 Da viel volkeſ tot gelít
0,339 Ravp vn̄ brant die ſínt ír ſpil
0,340 Groſer ſvnde iſt harte vil
0,341 D͛ ſích manec leíge níht enſchamt
0,342 Deſ phaffen v͛lurn ere vn̄ amt
0,343 Got d͛ ſchephet alle zít
0,344 Níuwe ſelen díe er gívzzet vn̄ gít
0,345 Jn menſchen da ſi wírt v͛lorn
0,346 wa v͛díenet die ſole goteſ zorn
0,347 .e. ſi zer w͛lde wírt geborn
0,348 Díeſe vrage di iſt eín dorn
0,349 Críſten. jvden. heiden.
0,350 Mvgent [ez] ſanfte niht beſcheiden
0,351 wíe díe ſele ſi getan
0,352 Daz ſeít mír níeman ane wan
0,353 ob alle ſele mohten ſín
0,354 Jn eíner hant ſo en kvnde ír ſchin
0,355 Níeman grifen noch geſehen
0,356 wíe mohte eín wnd͛ merreſ geſchehen
0,357 Si iehent eſ ſi d͛ ſele leít
0,358 Swa ſi d͛ lip ze ſvnden dreít
0,359 were díe ſele ane Schvlde
0,360 Si v͛lvre níht goteſ hvlde
0,361 Die ſele iſt ze allen ſtvnden
0,362 ze eìme libe ſo gebvnden
0,363 Daz ſi mvͦzen haben phliht
0,364 Swaſ gvteſ vn̄ vbelſ ī geſchiht
0,365 Mín lip von and͛ſ níht lebet
0,366 wandaſ eín ſele drínne ſwebet
0,367 wi díe ſele geſchaffen ſi
0,368 Deſ wnderſ wírde ich níem͛ vri
0,369 wan ſi come od͛ war ſi var
0,370 Díe ſtraze iſt mír v͛borgen gar
0,371 híe enweíz ich ſelbe w͛ ich bín
0,372 Got gít díe ſele d͛ nem ſi och hín

0,373 Dív v͛t von mír alſ eín blaſ
0,374 vn̄ lat mích ligen alſ eín aſ
0,375 von vvnd͛ wnderſ vil geſchíht
0,376 Díe níeman grifet noch en ſíht
0,377 Díe ſele mogen wol míchel ſín
0,378 Si hant doch híe vil cleinen ſchín
0,379 D͛ nebel vullet wíte lant
0,380 vnde wírt ſín níem͛ volle hant
0,381 Wír mogen d͛ geíſte níht geſehē
0,382 Doch mvͦz man ín gᵒzer crefte iehē
0,383a von helle vn̄ von híemele
0,383 Helle vn̄ híemelriche
0,384 ſínᵗ mír kvnt gelíche
0,385 Jch weíz eín teíl deſ híe geſchiht
0,386 wıͤ ez dort ſte deſ enweiz ich niht
0,387 wíe ez dort geſchaffen ſi
0,388 Da iſt mír alleſ wenen bí
0,389 Man ſol miden vn̄ lan
0,390 Maníge dínc dvrh argen wan
0,391 Maneg͛ andē ſterren ſiht
0,392 vn̄ ſeít waſ wnderſ ſchire geſchiht
0,393 Sage mír eín dínc deiſt nah͛ bi
0,394 waſ crvte īſínen garten ſi
0,395 Seít er mír zerechte daz
0,396 ich gelovbe deſ and͛n deſte baz.
0,397 Drierſlahte menſchē warē .e.
0,398 D͛ wírt noch wart níe mēſche me
0,399 D͛ eíne menſche waſ eín mā
0,400 D͛ vat͛ noch mvt͛ níe gewan
0,401 D͛ and͛ vat͛ níe gewan
0,402 Noch mvtt͛ vn̄ quā doch vō dē mā
0,403 Dív zweí wnd͛ grozer ſínt
0,404 Dandaſ eín maget gebar eín kínt
0,405 von dem d͛ tvͦn mac alleſ daſ er wil
0,406 Gote íſt nekeín͛ craft ze vil
0,407 daſ trítte menſche eín wíp gebírt
0,408 Daz ovch von manneſ ſamen wírt
0,409 D͛ keíneſ wart alſe daſ and͛ níht
0,410 Daſ wnd͛ níem͛ me geſchiht
0,411 D͛ aller geſchephede meíſt͛ íſt
0,412 Den írret níemāſ kvnſt noch liſt
0,413 D͛ mag ovch wil erſ g͛ne ſín
0,414 haben all͛ geſchephede ſchin
0,415 Reín͛ menſche waren drív
0,416 [gar] [âne] [sünde] [wâren] [diu:]
0,417 Adam vn̄ eua daſ drítte iſt críſt
0,418 D͛ namen níht me genennet iſt

0,419 Got dvrh den menſchen mēſche wart
0,420 Dem adameſ hochvart
0,421 ver loſ daſ híemelriche
0,422 Da tet got genedecliche
0,423 Daz er den menſchen wolte
0,424 leren wi er ſolte
0,425 Comen nach adamſ ſchvlde
0,426 ze ſíneſ vat͛ hvlde
0,427 Alſ líp vn̄ ſele eín menſche iſt
0,428 Meſſiaſ daſ iſt d͛ ware críſt
0,429 Deſ martel loſte vnſ alle
0,430 Nach adamſ valle
0,431 Got vnſ ſínen ſvn geſendet hat
0,432 Dvrhc erb͛mede vn̄ dvrh gnadē rat
0,433 Daſ er den mēſche lerte
0,434 wie er von ſvnden kerte
0,435 Sw͛ deſ níht wil gelovben han
0,436 Sa hat doch got daſ ſíne getan
0,437 Den menſchen got vnſanfte lat
0,438 Den er ſo tívre getovft hat
0,439 Alle mēſchen ſínt v͛lorn
0,440 ſín w͛den dríſtvnt geborn
0,441 Dív mvtt͛ daſ mēſche gebirt
0,442 von tovfe ez danne reíne wírt
0,443 D͛ tot gebírt vnſ hín ze gote
0,444 swie er doch ſi eín ſcharph͛ bote
0,445 Mír iſt von manígen mā geſeit
0,446 er phlege grozer heilecheít
0,447 Alſ ich ín ſach ſo dvchte mích
0,448 er were eín menſche alſam ich
0,449 Nívn venſt͛ ieſlích menſche hat
0,450 von den lvtzel reíneſ gat
0,451 Díe venſt͛ obe. vn̄ vnde
0,452 mvͦent mích ze aller ſtvnde
0,453 Neheín bovm boſer obez treít
0,454 Danne díe boſe menſcheít
0,455 D͛ menſche íſt eín boſer ſac
0,456 er honet maníg͛ vvrze smac
0,457 Den menſchen lvtzel erte
0,458 D͛ ím daz ebiche vz kerte
0,459 Sw͛ dvrch ſich ſelben ſehe
0,460 Den divhte d͛ líp vil ſmehe
0,461 Swíe ſchone d͛ mēſche vzen iſt
0,462 er iſt doch īnen boſer míſt
0,463 Swíe wír den lip trívten
0,464 er mvͦz doch von den lívten
0,465 Swíe líep d͛ menſche lebēdíc ſi
0,466 er iſt doch nach tote vnme͛ bi

0,467 So ſchone iſt níemā noch ſo wert
0,468 er enwerde daſ ſín níemā gert
0,469 vō ſwachen ſamen daz mēſche wírt
0,470 Díe mvtt͛ ez mít not gebirt
0,471 Sín lebn daz íſt arbeít
0,472 Gewíſſer tot iſt íme bereít
0,473 war vnbe wírt ez íemm͛ vro
0,474 ez íſt alſ ín dem vívre eín ſtro
0,475 Sw͛ drív dínc bedehte
0,476 D͛ v͛lvre mít goteſ ehte
0,477 waſ er waſ vn̄ waſ er iſt
0,478 vn̄ waſ er wírt ī kvrtzer vriſt
0,479 Svſ ſprechēt díe da ſínt begrabē
0,480 beíde zen alten vn̄ zv den knabē
0,481 “daz ír da ſínt daz ware wír
0,482 Daſ wír nv ſín daz w͛dent ír”
0,483 vn̄ lebete d͛ menſche íemm͛
0,484 Sín líp gervͦwet níem͛
0,485 Sín h͛ze clophet alle zít
0,486 d͛ ademe ſelten ſtille lít
0,487 Gedanke vn̄ trouvme ſínt ſo vri
0,488 Si ſínt ofte dem menſche ſwere bi
0,489 Sw͛ nímt díe mvſhcat ín den munt
0,490 vn̄ nem ern wid͛ vz ze ſtunt
0,491 er dvchten .e. geneme
0,492 vn̄ dar nach wid͛ zeme
0,493 Sínt wír vnſ ſelben wíd͛ ſtan
0,494 w͛ ſol vnſ danne vuͦr reíne han
0,495 e. ich nv d͛ ſpíſe wolte lebn
0,496 Díe kínde wírt von erſt gegebn
0,497 eíneſ wíldeſ wolveſ eze ich e.
0,498 Er tete mír wol od͛ we.
0,499 Swíe we den menſchen geſchiht
0,500 er gelovbet doch dem ander níht
0,501 Menſchelíche brodecheít
0,502 Deíſt d͛ ſele h͛zeleít
0,503 Maníc menſche ſich bekeret
0,504 Daz got von erſt baz eret
0,505 eínen manet ſtílle vn̄ offenbar
0,506 Danne dar nach vb͛ zehen iar
0,507 Maníc reíne menſche iſt ſo gvt
0,508 Daſ ez ſo vil dvrh got getvt
0,509 Daz íme ſíneſ loneſ wol vb͛ wírt
0,510 So vil deſ er doch ſanfte enbírt
0,511 Daz er mac teilen ſwem er wil
0,512 ſante pet͛ hat doch loneſ ze vil
0,513 Sín gewalt den er da hat
0,514 von híemele biz ín die helle gat

0,515 Solt er den níezen eíne
0,516 So were ſín ere cleíne
0,517 Die richen heílegen ſolnt deílen alſo
0,518 Daz wír noch werden mít ín vro
0,519 Dív criſtenheít were vbel beriht
0,520 Genvzzen wír d͛ gvten níht
0,521 Díe ívden nímt deſ wnd͛ gar
0,522 Daſ eín maget criſt gebar
0,523 Der mandelbovm níht dvnkel wírt
0,524 So er blvͦmen vn̄ nvzze bírt
0,525 díe ſvnne ſchínít dvrch gāzeſ glaſ
0,526 So gebar ſi críſt dív maget waſ
0,527 Die ívden wnd͛t wíe daſ ſi
0,528 Daz eín got iſt d͛ genandē dri
0,529 Drív dínc and͛ harphen ſínt
0,530 holz ſeíten ſtímme ír ſín iſt blínt
0,531 Dív ſvnne hat vívr vn̄ ſchín
0,532 vn̄ mvͦz idoch eín ſvnne ſín
0,533 D͛ kan níeman geſcheíden
0,534 Jr eíneſ von ín beíden
0,535 Alſ wízzet daz díe namen dri
0,536 Eín got vngeſcheíden ſi
0,537 Got iſt alſ ich ez meíne
0,538 Alle dínc alleíne
0,539 Díe jvden vvnd͛t aller meíſt
0,540 Daz vat͛ ſvn d͛ here geíſt
0,541 Eín got iſt vngeſcheiden
0,542 Ez wnd͛t ovch díe heíden
0,543 ez vvnd͛t ovch díe ſínne mín
0,544 Daz dri eín͛ mvͦzen ſín
0,545 Vn̄ eíner dri daſ weíz ích wol
0,546 Daz ich deſ gelovben ſol
0,547 Jch ſage ívch míneſ gelovbē zil
0,548 Got d͛ mac tvͦn vn̄ iſt ſwaſ er wil
0,549 Criſt ſelbe zv den ívden ſprach
0,550 Do er dez keiſerſ mvͦnſe ſach:
0,551 “Ir ſolt gote vn̄ dem keíſer gebn
0,552 Jr reht wolt ír rehte lebn.”
0,553 Swer críſteſ lere wolle ſagen
0,554 D͛ ſol ſíne lere ze lihte dragē
0,555 So mvͦz d͛ kezere lere ſín
0,556 Jn wínkelín vn̄ ī venſt͛ín
0,557 Híe ſol man erkennen bi
0,558 wíe ír lere geſchaffen ſi
0,559 Got hat geſchaffen manegē mā
0,560 D͛ glaſ von aſche machen kan
0,561 vn̄ ſchephet daz glaſ ſwíe er wil
0,562 Nv dvnket díe kezere dez ze vil

0,563 Daz got mít ſín͛ geſchefede tvͦt
0,564 Alleſ daz ín dvnket gvͦt
0,565 Síne wollent níth gelovben han
0,566 Daz íeman nach tote moge erſtan
0,567 Daz got den man geſchaffen hat
0,568 Deíſt grozzer danne daz [er] erſtat
0,569 Swíe viel d͛ kezere leben ſi
0,570 Jr keínre ſtat dem and͛ bi
0,571 Gelovbeten ſi alle geliche
0,572 Síe twíngen alle riche
0,573 Díe criſten ſtrvchent ſere
0,574 Nach d͛ kezere lere
0,575 Díe hant ſo maníg͛ hande lebn
0,576 Man mohte den heíden fride gebn
0,577 Bíz manz híe geſlihte
0,578 vn̄ genez dar nach berihte
0,579 Ob ichz vor gote geſprechen gedar
0,580 Sa dvͦnket mích d͛ zelvzel gar
0,581 Dvrch díe críſt díe martyr leít
0,582 Alſ nv lebet díe críſtenheít
0,583 So mac d͛ zehende níht geneſen
0,584 Díe bvch en wollen gelogen weſen
0,585 Solen kezere ívden heíden
0,586 von gote ſín geſcheíden
0,587 So hat tvvel daz grozer her
0,588 ez enſi daz vnſ genade erner
0,589 Eíneſ díngeſ han ich grozen nít
0,590 Daz got geliche wet͛ git
0,591 Críſten. ívden. heíden
0,592 D͛ keínez iſt vz geſcheiden
0,593 Got hat drív lebn geſchaffen
0,594 Gebvre. ritt͛e. vn̄ phaffen.
0,595 Daz víerde geſchvf dez tívvelſ liſt
0,596 Daz dírre dríer meíſt͛ iſt
0,597 Daz lebn íſt wͦcher genant
0,598 Daz ſlíndet lvte vn̄ lant
0,599 Dez vvͦcherſ phlvͦc iſt ſo geríht
0,600 er ſlaphet vn̄ en vívret níht
0,601 er gewínnet nahteſ alſ viel
0,602 So tageſ d͛ ez m͛ken wil
0,603 Sín gewín alleſ vuͦrſich gat
0,604 So alle dív werlt rívwe hat
0,605 Swíe danne eín vvcherere tvͦt
0,606 So wírt ſín líp. ſele. vn̄ gvt.
0,607 Jn drív geteílet ſo er tot gelít
0,608 Dív teil belibent ane ſtrít
0,609 Den wrmen iſt d͛ lip beſchert
0,610 Díe ſele dem tívvel níemā wert

0,611 Sín gvt daſ nemēt díe he͛ren gar
0,612 Die enrvchēt war díe ſele var
0,613 Alſo ſchíere ſo daz teilen geſchíht
0,614 Sín teil gebe ír keín͛ níht
0,615 vmbe zwei d͛ beſten teíle
0,616 ob ſí íoch weren veile
0,617 D͛ tívvel hat dekeinen mvt
0,618 vffe lip. noch vffe gvt
0,619 So iſt d͛ h͛re ſo gewert
0,620 Daz er ſele noch libeſ níht eng͛t
0,621 So ſínt díe vvͦrme ſo beriht
0,622 Sín gerēt d͛ ſele noch deſ gvteſ níht
0,623 Svz kan teilen deſ tívvelſ líſt
0,624 Daz iſlich teil d͛ liebeſt iſt
0,625 Hochvart d͛ helle kvnegín
0,626 Díe wil bi allen lvten ſín
0,627 Swie bederbe od͛ boſe er ſi
0,628 Si lat eht níemanſ h͛ze vri
0,629 hochvart gitecheít vn\n nít
0,630 Díe hant noch vaſte ír erſtē ſtrít
0,631 Daz ſchínet an adame
0,632 Svſ v͛darp ſín reín͛ ſame
0,633 Hochvart ſtíget manegē tac
0,634 Bíz ſi níht hoher comē mac
0,635 So mvͦz ſi danne vallen
0,636 Díz biſpel ſaget allen
0,637 Dem tívvel níe níht líeb͛ wart
0,638 Danne nít. hvr. vn̄ hochvart
0,639 So iſt deſ tívvelſ h͛zeleít
0,640 Demvͦt. tríuwe gedvltecheít
0,641 Arme hochvart deíſt eín ſpot
0,642 Riche temvͦt mínnet got
0,643 Hochvart v͛derbet alle tvͦgent
0,644 So zíeret zvht díe edele ívgent
0,645 Hochvart vnmínne gítecheít
0,646 D͛ íegelicheſ nv díe crone treít
0,647 Jch weíſ wol daz níe hochvart
0,648 Deſ heílegen geíſteſ geſelle wart
0,649 Lvcifer v͛ſtozen wart
0,650 von híemele dvrch díe hochvart
0,651 So víel man h͛ren vlehen mvͦz
0,652 So víel man vellet an ír vuͦz
0,653 So viel man leíſtet ír gebot
0,654 So wenet eín tore er ſi got
0,655 Sw͛ hochvart da v͛míden mach
0,656 Daz íſt dem tívvel eín grozer ſlac
0,657 Im ſelben níeman an geſíeget
0,658 wan d͛ d͛ weʳlte ſich bewíget

0,659 waſ tvͦt dív werlt gemeíne gar
0,660 Si altet. boſet. nemet eſ war
0,661 Dív werlt gít vnſ allen
0,662 Nach hvnge bítter gallen
0,663 Dív werlt ſtrítet ſere
0,664 Nach gvte witze vn̄ ere
0,665 Jch weíz wol daz níe werlt man
0,666 Der dríer dínge gnvch gewan
0,667 zer w͛lte mach níht ſwerre ſín
0,668 Dan eín vvort daz heízet mín
0,669 zer werlte níht ſo ſwereſ iſt
0,670 Sín betrage ze lang͛ vríſt
0,671 D͛ werlte iſt níht mere
0,672 wan lívte gvt vn̄ ere
0,673 Sw͛ got vn̄ díe werlt kan
0,674 behalten d͛ iſt eín ſelíc man
0,675 Got níeman deſ engelten lat
0,676 ob er d͛ werlde hvlde hat
0,677 Sw͛ vf d͛ erde rehte tvt
0,678 Daz tvͦnket ovch da ze híemele gvt
0,679 Dív tvͦmbe w͛lt trívtet
0,680 Swaſ man ír v͛bívtet
0,681 d͛ w͛lde iſt híe víl maníg͛ wert
0,682 Dez got zetrívte níht eng͛t
0,683 D͛ werlde lop nv níeman hat
0,684 wan d͛ vbelív w͛c begat
0,685 Díe werlt wil nv níeman loben
0,686 ern wolle vvͦten vn̄ toben
0,687 Sw͛ brandeſ rovbeſ mordeſ gert
0,688 vntrívwe hvreſ derſ nv wert
0,689 Dív w͛lt die iſt leíd͛ ſo gemvͦt
0,690 Si nímet vuͦr edele cleine gvt
0,691 D͛ werlde maníg͛ lachen mvͦz
0,692 D͛ wol erkennt ir valſchen grvz
0,693 Daz h͛ze weínet maníge ſtvt̄
0,694 So doch lachen mvͦz d͛ mvnt
0,695 D͛ líp mvz híe d͛ werlte leben
0,696 Daz h͛ze ſol ze gote ſtreben
0,697 Je loſer vn̄ loſer. íe boſ͛ vn̄ boſer
0,698 Svſ ſtat d͛ w͛lde ſín
0,699 Svſ quā ſi her ſo gat ſíe ovch hín
0,700 Unſ íſt leíd͛ allen not
0,701 Nach ſvnden gnade díe vnſ got v͛bot
0,702 Nach ſvnde níemā rvnge
0,703 D͛ vnſ zv ſvnden twnge
0,704 Sw͛ ſvndet ane vorhte
0,705 Daz iſt d͛ ver worhte

0,706 Sw͛ ze ſvnden vorhte hat
0,707 Da mac d͛ ſvnden w͛rden rat
0,708 wíe d͛ díe ſele totet
0,709 D͛ ſich ſvnde notet
0,710 Sw͛ ſvnden wil ſwíe víel er mac
0,711 Deiſt líbeſ vn̄ ſelen ſlac
0,712 Sw͛ ze ſvnden ſelde treít
0,713 Daz íſt díe groſte vnſelecheít
0,714 Sw͛ ſvnden bvͦze ī alt͛ ſpart
0,715 D͛ hat díe ſele níht wol bewart
0,716 Níeman iſt vnreíne
0,717 Níevwan von ſvnden eíne
0,718 Sw͛ merket ſíne miſſetat
0,719 Díe míne er vngemeldet lat
0,720 Sw͛ neme ſíner ſvnde war
0,721 D͛ v͛ſwíege díe vremeden gar
0,722 D͛ rvget deſ andern míſſetat
0,723 D͛ ſelbe hvndert grozer hat
0,724 wír ſolten vnſ d͛ ſvnden ſchamen
0,725 Nv iſt ez gar d͛ werlte gavmen
0,726 Swíe d͛ man ſích mac bewarn
0,727 vͧor ſvnden d͛ hat wol gevarn
0,728 Swíe tovgen íeman miſſetv
0,729 er ſol doch vorhte haben dar zvͦ
0,730 Svnden ich ſelten covfen wíl
0,731 D͛ mac ích haben v͛gebene viel
0,732 Treít íeman ſvndeclíchen haſ
0,733 D͛ vert doch ſelten deſte baz
0,734 Svnde iſt ſvͦzív arbeít
0,735 Si gít idoch nach liebe leít
0,736 Dem ſvnde wírt ze bvze gebn
0,737 D͛ mohte íem͛ gerne lebn
0,738 ez enwart níe grozer ſvnde
0,739 Danne levkenſ vrkvnde
0,740 Rívwe iſt aller ſvnden tot
0,741 Svſ coment díe ſvnd͛e vzer not
0,742 Swa got díe waren rívwe ſíht
0,743 Da wírt alle ſvnde eín níht
0,744 Swíe groz ſi iemanſ miſſetat
0,745 Got dan noch grozer gnade hat
0,746 So wazzer vf ze b͛ge gat
0,747 So mac d͛ ſvnd͛e werden rat
0,748 Jch meíne ſoz vlívzet tovgen
0,749 von me h͛zen vf zen ovgen
0,750 Díz wazzer hat vil lizen vlvz
0,751 vn̄ horet got dvrch d͛ híemele dvz
0,752 D͛ zaher d͛ von h͛zen gat

0,753 D͛ leſchet maníge miſſetat
0,754 Díe d͛ mvnt níht mac geſprechen
0,755 Noch d͛ tívvel tar gerehhen
0,756 Sw͛ ſíne ſvnde weínen mac
0,757 Daz iſt d͛ ſvnden ſvneſtac
0,758 Maníg͛ ſvndet vf den troſt
0,759 daz d͛ ſchachere wart erloſt
0,760 Von eíner alſo kvrzen bete
0,761 Díe er an me crvce tete
0,762 Hete er got iht e. erkant
0,763 er hetín e. gnade gemant
0,764 Sw͛ vf den troſt ſín rívwe ſpart
0,765 D͛ vert vil líhte d͛ toren vart
0,766 er iſt tvmp ſw͛ híe gerihtē mac
0,767 ſpart erſ bíz an den ſvnſtac
0,768 Sw͛ ſvnde lat .e. ſi ín laze
0,769 Der vert d͛ wíſen ſtraze
0,770 Sw͛ ſvnden volget bíz an den tac
0,771 Daz er níht mere ſvnden mac
0,772 Den lat díe ſvnde ern lat ſi níht
0,773 Daz leíd͛ lívten vil geſchíht
0,774 Sw͛ von ſvnden víren mac
0,775 Daz iſt eín rehter vire tac
0,776 Níeman tvt vnrehte
0,777 Nívwan d͛ ſvnden knehte
0,778 Sw͛ wol leret vn̄ daz ſelbe tvͦt
0,779 Daz gat den ſvnderen īden mvͦt
0,780 Mín ſelbeſ ſvnde iſt ſo vil
0,781 Daz ich d͛ vremeden níht enwil
0,782 Dív wnde níem͛ heíl wírt
0,783 Díe wile daz íſen d[r]ínne ſwirt
0,784 Díe wile eín man treít ſvndē laſt
0,785 So iſt er rehter vrovden eín gaſt
0,786 Dív ívgent ſvndet dícke víel
0,787 Dez ſi níht ſvnde haben wil
0,788 So[e]rget vil lihte dvrh stívvelſ rat
0,789 eín vngewege míſſetat
0,790 Dív grozze ſvnde tvt ſo we
0,791 Swaſ Svnden er hat v͛geſſen .e.
0,792 Mít gedanke wírt díe nívwe
0,793 Jn d͛ waren rívwe
0,794 So claget er daz er hat getan
0,795 Deſ lat ī got ſín hvlde han
0,796 Da hat d͛ tívvel ſelbe ſich
0,797 verraten alſo dvnket mích
0,798 Níe keín ſvnde wart ſo groz
0,799 Síne habe mít rívwe wid͛ſtoz
0,800 Jſt ab͛ daz er ſich bekeret

0,801 vn̄ er ſíne gvttat meret
0,802 Swelch gvttat .e. v͛dvrben waſ
0,803 Díe grvͦnet her wíd͛ alſ eín graz
0,804 vn̄ blvͦwet rehte alſ eín mandel bovm
0,805 vor gote wírt ſín ſvnde eín trovm
0,806 Sw͛ mít gewalt vnrehteſ gvt
0,807 erbeít alſ maníg͛ tvt
0,808 dem volget alleſ ſvnde bi
0,809 An geborner ſvnde iſt er vrí
0,810 Díe werlt ſvndet aller meíſt
0,811 vf troſt d͛ wirt ſelden geleíſt
0,812 Daz ſi ſich bekeren wolle
0,813 D͛ troſt zívhet hín zer helle
0,814 Sw͛ ſvndet vf den gedíngen
0,815 Dem mac wol míſſelíngen
0,816 Sw͛ den menſchen zvͦndet
0,817 Mít rate daz er ſvndet
0,818 Dív ſvnde vf ſínem nacke lít
0,819 ze d͛ er ſínen rat da gít
0,820 vn̄ hat ír d͛ deſte mínre níht
0,821 von dem díe ſvnde da geſchiht
0,822 Got zwei dínc níht getvn mac
0,823 Dív tvn ich wol deíſt ovch mín ſlac
0,824 Jch vínde mínen tívrren híe
0,825 Jch ſvnde dív getet er níe
0,826 Ich ſehe daz mír ſanfte tvͦt
0,827 vil ríchen tvͦmp vn̄ armen frvͦht
0,828 Ez íſt níeman ríche ane argen líſt
0,829 Nívwan d͛ g͛ne arm iſt
0,830 Swa riche man gewaltíc ſi
0,831 Da ſol genade weſen bi
0,832 Sw͛ ríche íſt ob erz teílen wíl
0,833 D͛ hat íem͛ vrívnde víl
0,834 D͛ richtvͦm iſt von ſelden níht
0,835 Von dem níeman gvt geſchíht
0,836 Sw͛ ſich ze eínem ríchen man
0,837 Geſellet d͛ verlívſet dran
0,838 Arme vn̄ riche
0,839 die ſvchē ír gelíche
0,840 Díe ríchen vrívnt ſínt alle wert
0,841 D͛ armen vrívnde níeman gert
0,842 wírt dem man daz gvt benomē
0,843 So iſt er ovch von vrívnde com̄
0,844 Eín w͛der man ſol ſchone tragen
0,845 Sín armvͦt níht ze v͛re clagen
0,846 Díe vrívnt vehent ín ze ſtunt
0,847 wírt ín ſín armvͦt rehte kvnt
0,848 D͛ riche vrivnt ſol nemen v͛gvt

0,849 Den dieneſt den íme d͛ arme getvͦt
0,850 So ſwache lívte w͛dent rich
0,851 So iſt níht So vnv͛tregenlích
0,852 Maníg͛ wnſchen níht v͛bírt
0,853 D͛ níem͛ deſte richer wírt
0,854 Daz m͛ níe deſte grozer wart
0,855 Ob eín ganſ daſ wazzer ſpart
0,856 Eín lant daz ere níe gewan
0,857 Saz drínne eín riche boſe man
0,858 Sw͛ wiſtvm. ere. groze richeít
0,859 Meret d͛ meret ſín arbeít
0,860 Díe gítegen vn̄ díe richen
0,861 Sol man dem mer gelichen
0,862 Swíe viel zem mere wazzerſ ge
0,863 ez hete doch g͛ne wazzerſ me
0,864 Díe wazzer ſvht vn̄ daſ mer
0,865 Hant vuor dvrſt nekeíne wer
0,866 vil ofte daz m͛ nach wazz͛ gat
0,867 zem brvnnen d͛ ſín lvtzel hat
0,868 Ez bíetet dicke eín rícher man
0,869 Den armen daſ er níe gewan
0,870 Ez eníſt dekeín riche man
0,871 Er en mvͦze an ſínen kínden han
0,872 eínen víent vb͛ zwelf íar
0,873 Ez ſi ſtille od͛ offenbar
0,874 Díe armen dvnkent ſínne bloz
0,875 Da bi d͛ richen wítze groz
0,876 Armvt mac níht tvgende han
0,877 wan ſíe mac eren níht began
0,878 Arme ſchame deíſt eín not
0,879 Dív dicke machet ovgen rot
0,880 Armvͦt mít werdecheít
0,881 Daz íſt v͛borgen h͛zeleít
0,882 Jſt níeman wítzíc ane gvt
0,883 So eniſt d͛ armen keíne frvht
0,884 Hant arme lívte boſe ſíte
0,885 Sí v͛derbent ſich dar míte
0,886 Den richen walten cleíne ſchadet
0,887 ob man ſich mít holze ladet
0,888 Daz eín rich͛ hebt vnho
0,889 Daz machet eín armen vro
0,890 Den armen ratihc ſwíe ſíe lebn
0,891 Daz ſi doch gvten wíllen gebn
0,892 vrolíche armvͦt
0,893 Deíſt groze richeít ane gvt
0,894 were aller lívte ſín gelich
0,895 So were níeman arm noch rích
0,896 vntrívwe ín dem ſchínet

0,897 Sw͛ lachende grínet
0,898 vuͦr vntrívwe iſt níht ſo gvt
0,899 So d͛ vngetrívweliche tvt
0,900 Ez wenet eín vngetrívwe man
0,901 Jch kvnne vntrívwe alſ er ſíe kan
0,902 Níeman ſich v͛ſvͦenen kan
0,903 Mít eínem vngetrívwen man
0,904 Sich ſvene[n]t valſche lívte
0,905 vzerhalp d͛ hvte
0,906 Man ſiht nv leíder ſelten
0,907 Mít trívwen trívwe gelten
0,908 Swa man eín vntrívwe begat
0,909 Da iſt ovch and͛ míſſetat
0,910 vnrehter gewínne
0,911 vnde vnreht͛ mínne
0,912 vn̄ vntrívwen iſt ſo vil
0,913 Daz ſich ír níemen ſchamen wil
0,914 Jch hore genvge lívte clagen
0,915 d͛ trívwen mvͦnſe ſi v͛ſlagen
0,916 Swa valſch vntrívwen wíd͛gat
0,917 Da enrvch ich wederſ bezzer hat
0,918 Sw͛ ſtete an vnſtete iſt
0,919 Da iſt ovch and͛ valſcher líſt
0,920 Ez machet dicke valſch͛ grvz
0,921 Daz man mít valſche antwrtē mvz
0,922 Eín valſch͛ man mvͦz iem͛ han
0,923 Ze vromen lvten boſen wan
0,924 Ez vlívzet manegen lívten falſch
0,925 Ane cvͦpher dvrch den halſ
0,926 Den groſten valſch den iemā hat
0,927 Den decket eín vil líhte wat
0,928 Valſchív vrívntſchaft
0,929 Hat an trívwen cleíne craft
0,930 Níeman eíne wnde mac
0,931 verheilen dane ſchíne d͛ ſlac
0,932 So d͛ ſlange lat ſín erſte hvt
0,933 So ſtechent ín dorne vn̄ crvt
0,934 So ſlvffer g͛ne wíd͛ ín
0,935 Vn̄ rívet ín ſín tvmb͛ ſín
0,936 Swíe er danne ſluffet od͛ gat
0,937 D͛ zagel íemm͛ bloz beſtat
0,938 Alſ iſt ſwer dvrch valſchen rat
0,939 Getvt eíne groze míſſetat
0,940 So er ſie g͛ne wid͛ tete
0,941 So íſt ſín rívwe ze ſpete
0,942 Swíe ſchone er ſich dar nach bewar
0,943 Man víeng͛zeiget doch íem͛ dar
0,944 vvrde ívdaſ zwírnt getovft

Referenzkorpus Mittelhochdeutsch v2.0 (https://linguistics.rub.de/rem) 20

https://linguistics.rub.de/rem


M517: Freidank: Bescheidenheit (A) Diplomatischer Lesetext

0,945 Dan noch het er got v͛covft
0,946 Swelch man drizec tvgende begat
0,947 begat er eíne míſſetat
0,948 D͛ tvgende wírt v͛geſſen
0,949 Dív míſſetat wírt gemeſſen
0,950 Sít beíde vat͛ vn̄ kínt
0,951 eín and͛ vngetrívwe ſínt
0,952 Vn̄ brvͦd͛ wider brvd͛ ſtrebet
0,953 Vn̄ mac mít mage vbele lebet
0,954 Vn̄ ſich díe w͛lt noch alleſamt
0,955 Nekéiner ſlahte ſvnde ſchamt
0,956 Swíe víel man tᵛwe bríchet
0,957 Daz díe nv níeman richet
0,958 Rovp vn̄ brant ſínt vngeriht
0,959 Man vuͦrhtet kvnec noch keíſer níht
0,960 Achte vn̄ ban ſínt toren ſpot
0,961 Man lat dvrch ſíe níht noch dvrh got
0,962 Sít romeſch ere ſiget
0,963 Vn̄ vngelovbe ſtiget
0,964 So ſolnt ír wízzen ane ſtrít
0,965 Vnſ cvmet ſchíere deſ flvcheſ zít
0,966 Sw͛ valſch ſleht vn̄ hat geſlagen
0,967 Der mvͦz eínen andern valſch v͛tragē
0,968 Swa eín díp den andern hilt
0,969 Dane weíz ích weder me ſtílt
0,970 D͛ díp getorſte níht ſtelen
0,971 Kvnd͛ níht lovken vn̄ heln
0,972 Eín ieſlich dip d͛ weíz vil wol
0,973 wíe er d͛ tívbe lovkenen ſol
0,974 Vnſamphte kan eín díp v͛heln
0,975 Vor dem andern da ovch er kan ſteln
0,976 Swaſ mít ſzwelven wírt v͛ſtoln
0,977 Deiſt vnſanfte eín íar v͛holn
0,978 Schvlte eín díp den and͛n díp
0,979 Daz were ír nachgebvren liep
0,980 Mvze ſol man vahen
0,981 Díebe ſol man hahen
0,982 D͛ díep iſt gar ane angeſt níht
0,983 Swa er víl gervnen ſiht
0,984 Sw͛ eín cleíne dívbe tvͦt
0,985 D͛ ſtele ovch lihte eín grozer gvt
0,986 Jch weíz wol d͛ reizer vn̄ d͛ díep
0,987 Sínt ſelten gvten lvten liep
0,988 Eín karg͛ diep mít ſorgen hílt
0,989 Swaſ er vf ſín leben ſtílt
0,990 Níeman ſol deſ haben mvͦt
0,991 Daz vvcher. rovp. v͛ſtolen gvͦt
0,992 Gote ſi geneme

Referenzkorpus Mittelhochdeutsch v2.0 (https://linguistics.rub.de/rem) 21

https://linguistics.rub.de/rem


M517: Freidank: Bescheidenheit (A) Diplomatischer Lesetext

0,993 ez waz íme íe wíed͛ zeme
0,994 Swa díe ríttere habent pflícht
0,995 Mít díeben deſ doch vil geſchiht
0,996 Deſ mag d͛ díep geneſen wol
0,997 So man ín v͛teilen ſol
0,998 Jrre. wíp. zeren. vn̄ ſpil
0,999 Dív machent díebe harte vil
0,1000 Dvrh wíp. vn̄ dvrh ſpieleſ líebe
0,1001 wírt maneg͛ ze eínem díebe
0,1002 Von ſpile habet ſich manege zít
0,1003 flvch. zorn. ſchelten. ſwern. vn̄ ſtrít
0,1004 Jne ſpríche níht daz íeman tv
0,1005 Da horet maníge vntrívwe zv
0,1006 Sín phant dikke wetteſ ſtat
0,1007 D͛ ſich an díe vvrfele lat
0,1008 vvrfele. Roſ. vn̄ ved͛ſpil
0,1009 Hant díe trívwe d͛ iſt níht ze víl
0,1010 ſpil tvt genvgen lívten leít
0,1011 Ez leret boſe kvndecheít
0,1012 Da iſt lvtzel zvhte bí
0,1013 Vn̄ wírt vor ſchanden ſelten vri
0,1014 Den gvͦten knehten rat ich wol
0,1015 Jr keíner gerne víenden ſol
0,1016 er Sol ovch níht v͛líeſen
0,1017 So mac man trívwe kíeſen
0,1018 Sw͛ g͛ne víndet g͛ne ſtílt
0,1019 Sw͛ g͛ne v͛lívſet g͛ne ſpilt
0,1020 Mvͦzekeít hat daſ reht
0,1021 Síe machet manígen boſen kneht
0,1022 Mvͦzekeít wat v͛gebene ſpiſe
0,1023 Díe machet manegen vnwíze
0,1024 Swelch h͛re gvten willen hat
0,1025 vn̄ ſínen kneht den wizzen lat
0,1026 D͛ kneht ſvndet wid͛ got
0,1027 wendet er ſíneſ h͛ren gebot
0,1028 D͛ ovgen ſchalc endíenet níht
0,1029 Nívwan da ez d͛ h͛re ſíht
0,1030 Swa ſchalke mavtzogen ſínt
0,1031 Da v͛derbent edelív kínt
0,1032 Swlffe eín ſchalc ī zobel balc
0,1033 were er íemm͛ drínne er iſt doch eín ſchalc
0,1034 D͛ ſchalc mít valle níget
0,1035 Swanner zu hohe ſtíget
0,1036 Díe loſer ſínt den herren líep
0,1037 doch ſtelent ſíe ere alſam eín díep
0,1038 D͛ loſer ſchadet víl manígem man
0,1039 den er níht wol rvͦemen kan
0,1040 Díe iah͛ren hant den mvͦt

0,1041 Si lobent ſwaſ d͛ h͛re getvͦt
0,1042 Díz iſt eín vngetʳvwer ſite
0,1043 Vn̄ affent [si] doch díe he͛ren míte
0,1044 Sw͛ zweín h͛ren díenen ſol
0,1045 D͛ bedarf gelvkkeſ wol
0,1046 Swa man díeneſt vuͦr díeneſt hat
0,1047 Da ſol man díenen deiſt mín rat
0,1048 Swa ſo díeneſt wírt v͛lorn
0,1049 Da were díeneſt baſ v͛born
0,1050 D͛ nívwe beſeme keret vil wol
0,1051 Edaz er ſtovbeſ w͛de vol
0,1052 Alſam d͛ nívwe díeneſt tvͦt
0,1053 Víl wíllic íſt ſín erſt͛ mvͦt
0,1054 Sw͛ vnreht wil ze rehte han
0,1055 D͛ mvͦz vor gote ze rehte ſtan
0,1056 vor gote er wírt geſwachet
0,1057 D͛ reht ze vnrehte machet
0,1058 Daz mích crvmbe dvnke ſleht
0,1059 Vn̄ mích vnreht dvnke reht
0,1060 V͛bíene man mích íemer
0,1061 Dez gelovbe ich níem͛
0,1062 Nv m͛ket ſw͛ vnſchuldíc íſt
0,1063 Den kan níemāſ líſt
0,1064 Mít keíner ſlahte ſachen
0,1065 Vor gote ſchvldic machen
0,1066 Sw͛ wíztliche dem geſtat
0,1067 D͛ vnrechte críege hat
0,1068 Swaſ ſvnde mac dar vmbe ergan
0,1069 Díe mvͦz vf ſíner ſele ſtan
0,1070 Jch warte íe wāne vnreht zerge
0,1071 So wírt ſín íeme vnde me
0,1072 Wir wnſchen alterſ alle tage
0,1073 Soz danne kvmt ſo[ist]z nívan clage
0,1074 Alter brínget arbeít
0,1075 Mínne ſenede herzeleít
0,1076 Alt͛ lívte mínne hat
0,1077 Dri rívwe ſwíz ergat
0,1078 Jn rívwet daz erſ covfen mvz
0,1079 Jn rívwet ír vnw͛der grvz
0,1080 Jn rívwet ſwenner ſichz v͛ſtat
0,1081 Daz er díe ſele v͛ſvndet hat
0,1082 Sw͛ dem alter vn̄ d͛ ívgent
0,1083 Jr reht behaltet deíſt eín tvgēt
0,1084 Díe ívgent íe nach vrovdē ſtrebt
0,1085 Mít ſorgen wítze vn̄ alt͛ lebt
0,1086 Díe alten ſenent ſich nach d͛ ívgēt
0,1087 Díe ívngē vvnſchēt alt͛ tvgent

0,1088 Swa man lobet díe alten ſíte
0,1089 Da ſchiltet mā díe nívwā míte
0,1090 Dez ívngen lob ſich meret
0,1091 Swenner den alten eret
0,1092 So ívnc iſt níeman noch ſo alt
0,1093 D͛ ſín ſelbeſ habe gewalt
0,1094 Sw͛ ſínz mvndeſ hat gewalt
0,1095 D͛ mac mít eren w͛den alt
0,1096 Eín tvgent mínnet die and͛ tvͦgēt
0,1097 Alſ tvͦt eín ívgēt die and͛ ívgent
0,1098 Beíde ín alt͛ vn̄ ín ívgent
0,1099 Zímt niht ſo wol ſo zvht vn̄ tvgēt
0,1100 Scham deíſt eín groze tvgent
0,1101 Síe bezzert alt͛ vn̄ ívgent
0,1102 Dív ívgent níeman mag gezamē
0,1103 Sín enwelle ſich ovch ſelbe ſchamē
0,1104 Sw͛ ſich lvge níht enſchamt
0,1105 D͛ hat eín vngetrívweſ amt
0,1106 Sw͛ lebet ane ere vn̄ ane ſcham
0,1107 D͛ enrvchte were al d͛ w͛lte ſam
0,1108 Swa von íemā ſín eren hat
0,1109 Schamt er ſich deſ deíſt miſſetat
0,1110 Man ſíht ſích viel d͛ lvte ſchamen
0,1111 Jr ere vn̄ ír beſten namen
0,1112 Ez íſt lvtzel namen ane ſchame
0,1113 wan herren vn̄ vrovwen name
0,1114 Vohrte machet levwen zam
0,1115 eren beſem daz iſt Scham
0,1116 Ez ſchat vohrte loſe ívgent
0,1117 So íſt níeman edele ane tvgent
0,1118 Sw͛ ane vorhte wírt erzogen
0,1119 An dem iſt maníc tvgent betrogen
0,1120 Níeman ſol ſíne lvte lan
0,1121 ane vorhte weller ere han
0,1122 alle ere zergat
0,1123 Díe noch zvht noch meiſt͛ hat
0,1124 Von zvchten níekeín man v͛darp
0,1125 Vnzvht dicke ſchande erwarp
0,1126 Sích mac mít manegen ſachen
0,1127 eín man wol veíge machen
0,1128 D͛ níht veíge were
0,1129 Ob er vnzvht verbere
0,1130 Sw͛ boſem mvte wid͛ ſtat
0,1131 Dív tvgent vor allen tvgenden gat
0,1132 Sw͛ tvͦgende hat d͛ iſt wol geborn
0,1133 Ane tvgent íſt edele gar verlorn
0,1134 D͛ man ſi eigen od͛ vrí

0,1135 Sw͛ von gebvrte níht edele ſi
0,1136 D͛ ſol ſích edel machen
0,1137 Mít tvgentlichen ſachen
0,1138 Sw͛ díe ſvnne wil erſtrichen
0,1139 D͛ ſol nít ſanfte ſlíchen
0,1140 Man mag ī kvrtzer wílen
0,1141 Vnſanfte tvgende er ílen
0,1142 Swelch ved͛ſpil íſt ane cla
0,1143 Da geſtríche ich níem͛ na
0,1144 Mín h͛ze níem͛ dar geſtrebet
0,1145 Da man ane tvgende lebet
0,1146 Sw͛ blínden wínket d͛ iſt eín govch
0,1147 Mít ſtvmmē rvnet derſt ez ovch
0,1148 Dem blínden iſt mít drovme wol
0,1149 Wachende iſt er leideſ vol
0,1150 Eín blínde gebe ſín griphen níht
0,1151 Vmb daz ſín beſte vrivnt geſiht
0,1152 Maneg͛ hat d͛ ovgen níht
0,1153 Dez herze doch vil wol geſíht
0,1154 Vvíe ſol d͛ blínde ſich bewarn
0,1155 wil ſín geleíte vnrehte varn
0,1156 Swa blínde gat dem and͛n vor
0,1157 Díe vallent líhte beide ínz hor
0,1158 Dez honígez ſvzze erdrívzet
0,1159 So manſ ze víl genívzet
0,1160 Nv ſeht daz hvnc ſwíe ſvͦzez ſi
0,1161 Da íſt doch líhte eín angel bi
0,1162 Dez hvnígez ſvͦze were vil gvt
0,1163 wandaz vil we d͛ angel tvt
0,1164 So ſatez kínt níht ezzen mac
0,1165 So vnmeret ím deſ hvnígeſ ſmac
0,1166a von mīne vn̄ von gewīnen .
0,1166 Uf mínne vn̄ vf gewínne
0,1167 Stant al d͛ werlte ſínne
0,1168 Noch ſvͦzer ſínt gewínne
0,1169 Danne keín͛ſlahte mínne
0,1170 Vil líep ſínt wíp vn̄ kínt
0,1171 Gewínne michelſ líeb͛ ſínt
0,1172 So d͛ man íe me gewínnet
0,1173 So er daz gvt íe ſerer mínnet
0,1174 Dez māneſ ſín
0,1175 iſt ſín gewín
0,1176 Swar íe deſ manneſ h͛ze ſtat
0,1177 Daz iſt ſín hort den er da hat
0,1178 Níeman wolte ſínen mvͦt
0,1179 Gerne wehſelen vmb gvͦt
0,1180 Sw͛ richet an me gvͦte
0,1181 D͛ armet an dem mvͦte

0,1182 Daz gvͦt mac wol heízen gvt
0,1183 Da man míte rehte tvͦt
0,1184 Níeman d͛ ze h͛ren zímt
0,1185 D͛ ſín gvt ze herren nímt
0,1186 Swelch man iſt deſ gvteſ knet
0,1187 D͛ hat íemm͛ ſchalkez reht
0,1188 Nach gvͦte wírbet maníc man
0,1189 Vn̄ wírt dem dem erſ vbel gan
0,1190 Sanfte gewínnen gvt
0,1191 Machet vberígen mvͦt
0,1192 Daz gvt ſich níht v͛heln kan
0,1193 ez ſprichet ofte vz dem man
0,1194 Man eret daz gvt an manígē mā
0,1195 D͛ tvgent noch ere níe gewan
0,1196 Man eret ovch leíder ríchen knet
0,1197 Vor armen h͛ren ane reht
0,1198 Man vraget cleíne an dirre zít
0,1199 Wíe manz gvt gewínne ob manz gít
0,1200 Maníger rechent deſ andern gvͦt
0,1201 D͛ ſelten wol mít ſínem tvͦt
0,1202 Níeman ríett͛ weſen mac
0,1203 Drízzec íar vn̄ eínen tac
0,1204 Jm gebreſte .e. gvteſ
0,1205 libeſ od͛ mvͦteſ
0,1206 D͛ man iſt ellende ane gvt
0,1207 Swaz er kan od͛ tvt
0,1208 Nekeíneſ gvteſ iſt ze víel
0,1209 Mit dem man gvt tvn wil
0,1210 Sw͛ gvt mít not gevvnnen hat
0,1211 Deíſt wnd͛ ob erſ ſanfte lat
0,1212 Ze gvͦte maníger wítze hat
0,1213 D͛ ſích ze eren níht verſtat
0,1214 Man ſol nach gvͦte werben
0,1215 Sam níemā ſol erſterben
0,1216 vn̄ ſol ez danne mít volle gebn
0,1217 Sam níemā ſolle eíne woche lebn
0,1218 Roſt ízzet ſtahel vn̄ iſen
0,1219 Alſ tvt ſorge den wíſen
0,1220 Sorge machet grawív har
0,1221 Svſ altent ívngen ane íar
0,1222 Ez en wart níe kvníc noch kvnegín
0,1223 Díe ane ſorge mohten ſín
0,1224 Ane ſorge ne keím̄an mac
0,1225 Geleben eínen ganzen tac
0,1226 D͛ vrome ſorget ſere
0,1227 vmbe lívte gvt vn̄ ere
0,1228 D͛ mínnere vmbe mínne

0,1229 D͛ gitege vmb gewínne
0,1230 D͛ tore ſorget alle tage
0,1231 wíe er bríe genvc beíage
0,1232 Mích grvzent íem͛ ſorgen
0,1233 zem erſten an den morgen
0,1234 Dem morgen ſorget mēegelich
0,1235 So íſt d͛ abent vrouden rích
0,1236 Hete eín abent deſ er gert
0,1237 er were tvſent morgen wert
0,1238 Sw͛ ſant vn̄ ovch den ſt͛ren ſchin
0,1239 wil zeln d͛ mvͦz vn mvͦzzíc ſín
0,1240 Den ſichen horet d͛ arzat
0,1241 Díe geſvnden tvnt ſín lihtē rat
0,1242 Arzete gelíche hellent
0,1243 So glocken glíche ſchellent
0,1244 Eín ſicher arzat nert ſich
0,1245 Míchelſ g͛ner danne mích
0,1246 Vuntich ſo wíſen artzat
0,1247 Zv dem ſvchtich g͛ne rat
0,1248 D͛ dvrh díe lívte kvnde ſehen
0,1249 Dem wolt ich meiſt͛ſchefte iehen
0,1250 Dem ſíchen kvmt daz ſelten wol
0,1251 ob in d͛ artzat erben ſol
0,1252 Er lat ín líhte ſterben
0,1253 wenet er ſín wíp erwerben
0,1254 Eín thabvnge iſt d͛ beſte liſt
0,1255 d͛ anden artzat bvchen iſt
0,1256 Dem libe hilf ich allen tac
0,1257 Dem níeman doch gehelfen mac
0,1258 Díe ſele laze ich vnd͛wegen
0,1259 Daz hvlfe wolter íeman phlegen
0,1260 Dív nídegen herzen
0,1261 Gewínnent manígen ſm͛zen
0,1262 Nít duͦt níeman h͛ze leít
0,1263 Wan ím ſelben d͛ ín treít
0,1264 Gel grvne weíten
0,1265 daz ſol díe nít varwe ſín
0,1266 Swa eín dorf iſt ane nít
0,1267 Jch weíz wol daz ez ode lít
0,1268 Níeman mac ze lang͛ zít
0,1269 Groz ere haben ane nít
0,1270 Sw͛ allez daz wil rechen
0,1271 Daz man vbelſ kan geſprechen
0,1272 D͛ wírt ſelten ane nít
0,1273 Vn̄ ane vn wegen ſtrít
0,1274 Sich hvb nít vnde ſtrít
0,1275 ze híemele bi d͛ erſten zít
0,1276 Da von iſt ez eìn wnd͛ niht

0,1277 Ob vf d͛ erde ovch ſtrít geſchít
0,1278 Merket ſw͛ ſich ſelbe lobet
0,1279 Ane volge daz er tobet
0,1280 Mín eíneſ loben deíſt eín wíht
0,1281 Volgen ez ander lívte níht
0,1282 Sich ſelben níeman loben ſol
0,1283 Sw͛ vrom iſt den gelobet man wol
0,1284 Sw͛ ſich lobet alleíne
0,1285 Deſ ere iſt g͛ne cleíne
0,1286 Werltlich lob íe ſelten wart
0,1287 Ane loſen vn̄ ane hoch vart
0,1288 Man lobet nach tote manegen man
0,1289 D͛ lob zer werlte níe gewan
0,1290 Manig͛ lobet eín vromede ſwert
0,1291 heterſ da heíme ez were vnwert
0,1292 Sw͛ lob īſínem lande treít
0,1293 Daz iſt díe groſte w͛decheít
0,1294 Eín íeſlích man wol lop v͛treít
0,1295 Schelten iſt ín allen leít
0,1296 Sw͛ dív w͛lt mít eren hat
0,1297 D͛ iſt ze lobene ob er ſíe lat
0,1298 Swez iſt ze lvtzel od͛ ze víl
0,1299 Ne wederſ ích da loben wil
0,1300 Genvc iſt bezzer danne ze viel
0,1301 Da manz ze rehte m͛ken wil
0,1302 Man horet nv vil manegeſ loben
0,1303 da[z] man .e. hete vuͦr eín toben
0,1304 Swaſ man lobet an dem man
0,1305 da keret er ſínen vlíz an
0,1306 Da lobe ích níemanz ſchallen
0,1307 Da man ſich mag er vallen
0,1308 Míneſ víendeſ mvnt
0,1309 Lobet mích ze keíner ſtvnt
0,1310 Vn̄ iſt daz er mír gvͦteſ gíht
0,1311 Deíſt doch īſínem herzen níht
0,1312 Ez ſi dvrh warheít od͛ dvrh haz
0,1313 Man lobet nv níeman ane eín daz
0,1314 Níeman ſol zv lang͛ vriſt
0,1315 lobn daz zv ſcheltene iſt
0,1316 Ez víndet an ím eín ieſlích man
0,1317 Ze ſcheltene gnvc d͛c m͛ken kan
0,1318 Maníc ſchelten er verbere
0,1319 D͛ m͛kete wer er were
0,1320 Sw͛ níht wízze w͛ er ſi
0,1321 D͛ ſchelte ſín͛ gebvre drí
0,1322 wollent ez díe zwene v͛tragen
0,1323 D͛ drítte kan ez wol geſagen
0,1324 Sw͛ ſchiltet wid͛ ſchelten

0,1325 D͛ wil mít ſchanden gelten
0,1326 Níht díngeſ iſt ſo gvͦt
0,1327 Man ſchelteſ wol d͛c g͛ne tvͦt
0,1328 Sín lant níeman ſchelten ſol
0,1329 Noch ſínen herren daſ ſtat wol
0,1330 Níeman mag ſich lvge erwern
0,1331 Noch vor ſchelten wole erwern
0,1332 Níeman d͛ beſchelten kan
0,1333 D͛ ere ſelbe níe gewan
0,1334 Sw͛ ſich lat an ſchelten
0,1335 D͛ mag eſ wol engelten
0,1336 Sw͛ ſich ſcheltenſ wil began
0,1337 D͛ mvz d͛ naſen angeſt han
0,1338 Vn̄ d͛ zvngen dívz da ſprichet
0,1339 An den beiden manz da richet
0,1340 wír ſchelten alle eín and͛ lebn
0,1341 Bíz daz wir ín den hvnden ſweben
0,1342 Jch ſchelte níht ſwaſ íeman tvͦt
0,1343 Machet er daz ende gvͦt
0,1344 Nv wizzēt daz geſellen drí
0,1345 vor hazze níem͛ werdent vri
0,1346 Swer den man erkennen wolle
0,1347 D͛ werde ſín geſelle
0,1348 Ez enhat dekeín geſelleſchaft
0,1349 Mít vngelichem mvte craft
0,1350 Deſ geſellen get ich níht
0,1351 D͛ varet ob er mich ſtrvchen ſiht
0,1352 Daz er mích níd͛ drvcke
0,1353 Vn̄ níem͛ vf gervcke
0,1354 Svͦzív rede ſenftet zorn
0,1355 Sw͛ rehte tvͦt d͛ íſt wol geborn
0,1356 Dez mannez wítze eín ende hat
0,1357 Swenne ín grozír zorn beſtat
0,1358 Sw͛ īzorne íſt wol gezogen
0,1359 Da hat tvͦgent vntvͦgent betrogen
0,1360 D͛ tvmbe ī zorne ríchet
0,1361 D͛ wíſe ſích beſpríchet
0,1362 Er íſt tvmp sw͛ richet ſínen zorn
0,1363 Da von er ſelbe wírt v͛lorn
0,1364 Sw͛ ín zorne vraget w͛ er ſi
0,1365 Da ſínt níht gvte wítze bi
0,1366 Jn zorne ſpríchet líhte eín man
0,1367 Daſ wírſte daſ er danne kan
0,1368 Gelvſt. nít. hochvart. vn̄ zorn
0,1369 Díe ſínt vnſ leíd͛ an geborn
0,1370 H͛ze líeb͛ vrivnde zorn
0,1371 D͛ wírt ſchíere v͛born

0,1372 Sw͛ ſín leít alſo richet
0,1373 Daz er ſích ſelbe erſtíchet
0,1374 D͛ hat ſích vbele gervchen
0,1375 Daz er ſích ſelben hat erſtochen
0,1376 Sw͛ mír ze leíde ſchendet ſich
0,1377 Daz gerívwet ín .e. danne mich
0,1378 ſanfte ze tragene íſt daz leít
0,1379 Daz eín man von ſchvlden dreít
0,1380 Daz leít dem h͛zen nahe gat
0,1381 Daz man vnverdíenet hat
0,1382 Swaſ mír aller leídeſt iſt
0,1383 Da vuͦr kan ich keínen líſt
0,1384 Jne mvͦze drane gedenken
0,1385 Deſ enkan ich níht entwenken
0,1386 ez dunket mích eín tvͦmb͛ mvͦt
0,1387 Sw͛ ím ſelben ſchaden tvͦt
0,1388 Sínem nachgebvre ze leíde
0,1389 ez gervwet ſi lihte beíde
0,1390 Vroude vn̄ h͛ze leít
0,1391 Níeman mít eín and͛ treít
0,1392 Man lidet grozer arbeít
0,1393 Dvrh díe helle vn̄ grozer leít
0,1394 Danne dvrh daz híemelríche
0,1395 Vn̄ lonent doch vngelíche
0,1396 Zer helle dríe ſtraze gant
0,1397 Díe ze allen zíten offen ſtant
0,1398 D͛ iſt eíne ſw͛ v͛zwívelot
0,1399 D͛ ſele iſt eweclíche tot
0,1400 Dív and͛ iſt swe͛ vbele tvt
0,1401 Vn̄ er ſich dannoch dvnket gvͦt
0,1402 Dív drítte iſt ſo breít vn̄ ſo geb͛t
0,1403 Daz ſíe dív w͛lt gemeíne vert
0,1404 Man gewínnet daz híemelriche
0,1405 Jn dri wiſ vngeliche
0,1406 Eín͛ ez mít gewalt hat
0,1407 D͛ ſich ſelben varn lat
0,1408 D͛ and͛ ſich ze híemele ſtílt
0,1409 Der gvt iſt vn̄ ſere hílt
0,1410 D͛ dritte covfet ez ane ſtrít
0,1411 D͛ eígen vmb almvſen gít
0,1412 Den dívvel twínget maníc man
0,1413 Mít goteſ worten d͛ dív kan
0,1414 daz er mvͦz ſprechen vn̄ ſeít
0,1415 Síne ſchande vn̄ ſín h͛zeleít
0,1416 Dvrh vorhte eín wild͛ ſlange gat
0,1417 Zv den lívten da er ſich vahen lat
0,1418 Dvrch vorhte eín ſwert v͛midet

0,1419 Daz eſ níeman v͛ſnídet
0,1420 Dvrhc wort eín iſen níemā mac
0,1421 V͛brennen glvͦteſ allen tac
0,1422 Díſí wort ſínt alſ eín wínt
0,1423 wíd͛ den díe índ͛ meſſe ſínt
0,1424 Daz ich den tívvel vn̄ den tot
0,1425 Mvz vorhten deíſt groze not
0,1426 Vn̄ [ich] ír de wederſ níe geſach
0,1427 Vn̄ vurhte doch ír vngemach
0,1428 Jch mvͦz ír beíd͛ angeſt han
0,1429 Vn̄ en weíz doch wíe ſi ſínt getan
0,1430 D͛ tívvel keret nekeínen liſt
0,1431 Nach dem d͛ ſín eigen iſt
0,1432 Sw͛ ſínen w͛ken wid͛ ſtat
0,1433 Dar keret er liſt vn̄ argen rat
0,1434 Deſ tívvelſ trívwe gat noch vuͦr
0,1435 .E. íeman díeneſt hín ze ím v͛lure
0,1436 Vn̄ ſtvndeſ vb͛ tvſent íar
0,1437 Er v͛geſez níem͛ vmb eín har
0,1438 D͛ tívvel hat dvrh ſínen ſpot
0,1439 Manígern mertelere danne got
0,1440 Den ſamen kan d͛ tívvel gebn
0,1441 Man velſchet alle rehte lebn
0,1442 Sw͛ vnd͛ wolven ſchaf iſt
0,1443 D͛ hat betrogen deſ tívvelſ líſt
0,1444 D͛ mích vn̄ alle dív werlt geſchvf
0,1445 D͛ horet gedenke ſam den rvf
0,1446 D͛ tívvel weíz gedenke níht
0,1447 Wan alſ er an den w͛ken ſíht
0,1448 ob d͛ tívvel were.
0,1449 d͛ w͛lt rihtere
0,1450 d͛ rihte baz alſ ích mích kan v͛ſtan
0,1451 Danne noch díe rihtere hant getan
0,1452 D͛ tívvel ríhtet ane argen liſt
0,1453 Alſ ím von gote erlovbet iſt
0,1454 Got mohte den tívvel níem͛ baz
0,1455 Gehonen do er ſo hohe ſaz
0,1456 Danne daz die brode menſcheit
0,1457 Díe er v͛riet da crone treít
0,1458 So d͛ tívvel níht erwenden kan
0,1459 Gvte w͛c an manígen man
0,1460 So keret er manegen líſt dar zv
0,1461 Vn̄ ratat daſ erſ ſo viel getv
0,1462 Daz erſ níht moge v͛enden
0,1463 Svſ kan er toren ſchenden
0,1464 Swa menſche ī gvͦtem lebene iſt
0,1465 Dar keret d͛ tívvel manígen liſt

0,1466 Wíe ern vnſtete gemachē moge
0,1467 Sa mít gedanke ſa mít lvge
0,1468 er ſendet ím ieſa ī dem mvͦt
0,1469 Daz ín ſín lebn níht dvͦnke gvt
0,1470 So begínnet ſo ſín h͛ze ſtreben
0,1471 von eínem lebene ī and͛ lebn
0,1472 Alſ er danne vnſtete wírt
0,1473 So iſt er híe vn̄ dort ver írret
0,1474 Drív dínc níht geſaten kan
0,1475 Díe helle vívr vn̄ gítegen man
0,1476 Daz víerde geſprach níe “genvc”
0,1477 Swíe viel man ím zv getrvc
0,1478 Mír ſínt ſtetecliche bi
0,1479 vil ſtarker vínde dri
0,1480 Dív werlt vn̄ deſ tívvelſ líſt
0,1481 Mín h͛ze d͛ trítte vínt íſt
0,1482 Wan daſ wachet alle zít
0,1483 So d͛ líp mít ſlafe lít
0,1484 Dez h͛zen ovge hat níth bant
0,1485 Ez ſíht ínz m͛ dvrh alle lant
0,1486 Dvrh den híemel vn̄ dvrh die helle níd͛
0,1487 Síht ez vn̄ cvmt doch ſchíere wíd͛
0,1488 Die vnſ gvt bilde ſolten gebn
0,1489 d͛ velſchēt víel ír ſelb͛ lebn
0,1490 Díe hoheſten tragent vnſ bilde vor
0,1491 Díe manegen leítent ī daz hor
0,1492 Sweſ lebn íſt wandelbere
0,1493 Deſ lere wírt lichte vmnere
0,1494 Man volget michel mere
0,1495 Eíneſ gvteſ manneſ lere
0,1496 Danne zehene díe wol lerēt
0,1497 Vn̄ ſelbe ír reht v͛kerent
0,1498 Jch weíz wol daz díe horwíge hāt
0,1499 Machet ſelten wíſ gewant
0,1500 Wem mac d͛ lvtt͛ waſſer gebn
0,1501 Den man ſíht índ͛ hvlwe ſweben
0,1502 Sw͛ ramíc ſí d͛ waſche ſich
0,1503 Vn̄ waſche danne mích
0,1504 Sw͛ deſ tívvelſ w͛c be gat
0,1505 Vnde deſ hel níht en hat
0,1506 Den han ích vuͦr eín engel niht
0,1507 Swaſ mír dár vmb geſchiht
0,1508 Sw͛ eín engel wolle ſín
0,1509 D͛ tvͦz ovch mí den w͛ken ſchín
0,1510 wíe mag d͛ gelovben iht
0,1511 d͛ ím ſelben gelovbet níht
0,1512 Swanne ich deſ wegeſ írre gan
0,1513 Sege ich tvſent blínden da ſtan

0,1514 Stat eín geſehend͛ da bi
0,1515 den vrage ich wa díe ſtraze ſi
0,1516 Giengen hvndert toren vor
0,1517 Vn̄ víelenſ alle ī eín hor
0,1518 Eín wíſer man ſol vmb gan
0,1519 Vn̄ ſol ſi alle liegen lan
0,1520 Sw͛ díe gvte lere gebe
0,1521 Vn̄ ſelbe íht gebeclíche lebe
0,1522 Da nemt ír gvt bilde bi
0,1523 Vnde rvchent wíe d͛ and͛ ſi
0,1524 Dív kerze lieht den lvtten birt
0,1525 Bíz daz ſi ſelbe ze aſche wírt
0,1526 Genvge gebe lere gebent
0,1527 Díe ſelbe vngebecliche lebnt
0,1528 We dem ovgen daz geſiht
0,1529 Eínem andern vn̄ ím ſelben níht
0,1530 waſ vromet daſ ovge keínē man
0,1531 da mít er n͛ht geſehen kan
0,1532 Strvchet d͛ dírz liht da treit
0,1533 Daſ iſt dem nachgenden leít
0,1534 Sw͛ daz vívr erkenne
0,1535 D͛ hvte daſ ín níht brenne
0,1536 Sw͛ níht kan von erden ſagen
0,1537 d͛ mag d͛ hiemele wol getagen
0,1538 Maníg͛ an den ſt͛ren ſiht
0,1539 Vn̄ ſeít waſ wnderſ ſchíere geſchíht
0,1540 Sage mír eín dínc deiſt naher bi
0,1541 waz crvteſ ín ſínem garten ſi
0,1542 Seít er mír ze rehte daz
0,1543 Jch gelovbe eínſ anderen deſte baz
0,1544 Mích dvrſtet ze tegelich͛ zít
0,1545 Da mír níeman drínken gít
0,1546 So ſvche ich lvtt͛ brvnnen .e.
0,1547 dan ních zv den trvben ge
0,1548 Lant vn̄ lute girrent ſínt
0,1549 Swa d͛ kvnec íſt eín kínt
0,1550 Vn̄ ſich díe vurſten vlízent
0,1551 daz ſí vrvͦ enbízent
0,1552 Jn kvnígeſ rate níemā zímt
0,1553 D͛ gvͦt vuͦrſ rícheſ ere nímt
0,1554 Eín h͛re níem͛ kan geneſen
0,1555 Wellent ím díe ſínen víent weſē
0,1556 ez enwart níe kvnec noch kvnegī
0,1557 Díe ane ſorge mohten ſín
0,1558 D͛ vurſten herze vn̄ ovch ír lebn
0,1559 Erken ních bi den rat gebn
0,1560 Der wíſe ſvchet wiſe rat
0,1561 D͛ tore ſich nach toren hat

0,1562 Eín wíſer h͛re g͛ne hat
0,1563 Witen vrívnt vn̄ engen rat
0,1564 Man m͛ket bíme rate wol
0,1565 Wíe man den h͛ren loben ſol
0,1566 Eín vurſte mac wol geneſen
0,1567 Wil er ze rehte meiſt͛ weſen
0,1568 D͛ herren lere iſt leid͛ crvmp
0,1569 Da von iſt wítze wrden tvmp
0,1570 Díe vuͦrſten hant d͛ eſele art
0,1571 Síe tvnt dvͦrch níemā ane gart
0,1572 Maneg͛ dvrch ſíne míſſetat
0,1573 Síneſ knehteſ knet ze h͛rē hat
0,1574 Jne weíz níend͛ vuͦrſten dri
0,1575 D͛ eíner dvrch got vurſte ſi
0,1576 Ich weíz wol daz d͛ vurſtē kínt
0,1577 Den alten erben vient ſínt
0,1578 D͛ vuͦrſten ebenhere
0,1579 ſtoret noch deſ rícheſ ere
0,1580 Sw͛ mít den vuͦrſten wil geneſen
0,1581 D͛ mvͦz eín loſere dicke weſen
0,1582 Od͛ ab͛ lange ſín eín gaſt
0,1583 Sín díeneſt vervahet and͛s níht eín baſt
0,1584 So d͛ wolf mvzen gat
0,1585 Vn̄ d͛ valke keveren vaht
0,1586 Vn̄ d͛ kvnec bvrge machet
0,1587 So íſt ír ere geſwachet
0,1588 Mohtích wol mínen willen han
0,1589 Jch wolte dem keíſere daz riche lan
0,1590 So eben níe keín kvnec geſaz
0,1591 Jm vvrre dannoch etſwaz
0,1592 Maníg͛ lebt mít eren
0,1593 Dem ich daz hore v͛keren
0,1594 Níeman doch gevelſchen mac
0,1595 Goteſ wort vn̄ liehten dac
0,1596 ob ez d͛ keíſer ſolte ſwern
0,1597 Er enkan mvkken ſich níht erwern
0,1598 Waſ hilfet h͛ſchaft vn̄ liſt
0,1599 Sít daz d͛ vloch ſín meíſt͛ iſt
0,1600 D͛ keíſer ſterben mvz alſ ích
0,1601 Dez mac ich wol genozzen mích
0,1602 Swelch h͛re ſterben mvz alſ ích
0,1603 waz mohte d͛ getroſten mích
0,1604 So mích dazbiever an gat
0,1605 Vn̄ ín d͛ zanſw͛ beſtat
0,1606 Vn̄ er newedern mac ernern
0,1607 Dem wil ich ſelten hvlde ſwern
0,1608 Dez eígen wolt ích gerne ſín

0,1609 D͛ ſvnnen gíht ſo liehten ſchín
0,1610 Sw͛ alle dínc weíz .e. ſi geſchen
0,1611 Dem h͛ren ſol man tvgende iehn
0,1612 Von dem ich daz beſte hore ſagen
0,1613 Dez waffen wolt ich g͛ne tragen
0,1614 Ez enhat níeman eígenſchaft
0,1615 Nívwan got mít ſíner craft
0,1616 Lip. ſele. ere. vn̄ gvͦt
0,1617 Deíſt allez lehen ſwíe man tvͦt
0,1618 Seít ich díe warheít alle zít
0,1619 So vundich manígen wid͛ſtrit
0,1620 Dar vmb mvz [ich] dicke tagen
0,1621 Man mac ze vil deſ waren ſagen
0,1622 Seeít ich halbeſ daz ich weíz
0,1623 So mvͦſtích bv wen vromedē creíz
0,1624 Sw͛ díe warheít vurhte
0,1625 Vn̄ díe ze rehte rvrte
0,1626 Díe hoheſten teten ím den tot
0,1627 Díe brechent ſwaſ ín got gebot
0,1628 Merket wíe dív w͛lt nv ste
0,1629 Man ſiht nv lvtzel rehter e.
0,1630 Vn̄ neme eín h͛re eín wip dvrch got
0,1631 Daz were nv and͛ herren eín ſpot
0,1632 Sw͛ wibeſ gert d͛ wil zehant
0,1633 Lívte. ſchaz. bvrge. vn̄ lant
0,1634 Swelch .e. dvrch gítecheít geſchíht
0,1635 Díe machet rehter erben níht
0,1636 Maníc groze herſchaft nv zergat
0,1637 Daz ſíe nít rehter erben hat
0,1638 D͛ rehten lebn iſt níht me
0,1639 Wan drív ich meíne díe rechtē .e.
0,1640 Magettvm vn̄ kvſchecheít
0,1641 Jr iſt níht me waſ íeman ſeít
0,1642 Tívſche lant ſínt rovbeſ vol
0,1643 Gerihte. vogᵉt. mvnze vn̄ zol
0,1644 Díe wrden .e. dvrch got erdacht
0,1645 Nv ſínt ſie gar ze rovbe braht
0,1646 Swaſ íeman gvͦteſ vf geleít
0,1647 Ze bezzerne díe críſtenheít
0,1648 Díe hoheſten vn̄ díe hereſten
0,1649 Díe brechent ez zem erſten
0,1650 Díe vuͦrſten twíngent mít gewalt
0,1651 velt. ſteíne wazzer vn̄ walt
0,1652 Dar zv wílt vn̄ zam
0,1653 Si teten lvfte g͛ne alſam
0,1654 D͛ mvz vnſ doch gemeíne ſín
0,1655 Mohtenſ vnſ d͛ ſvnnen ſchín
0,1656 v͛bieten. wínt. vn̄ regen.

0,1657 Man mvzē zínz mít golde wegen
0,1658 Doch mohten ſi alle bilde nemen
0,1659 Daſ vliegē mvcken. vlohe. bremē
0,1660 ſi mvwēt alſ eín armen man
0,1661 D͛ níe ſchatz noch lant gewan
0,1662 Jr h͛ſchaft dvnket mích eín wínt
0,1663 Sit boſe ẇrme ír meíſt͛ ſínt
0,1664 Mích dvnket ſolte eín íſlích man
0,1665 Gvt nach ſínen mvte han
0,1666 So wrde manec herre knet
0,1667 Manec knet gewnne ovh h͛ren reht
0,1668 Alſ ich dív werlt erkennē kan
0,1669 Sone weíz ích keínen richen man
0,1670 Daz ích ſín gvͦt vn̄ ſínen mvt
0,1671 Wolte habn ſwíe er tvͦt
0,1672 Sw͛ índíe ſewe wazz͛ treít
0,1673 Daz íſt eín v͛lorn arbeít
0,1674 Díe wazz͛ nírgen denſent
0,1675 Wan da ſi ovch ſere vliezent
0,1676 Swelch h͛re lvte vng͛ne ſiht
0,1677 D͛ hat ovch ere ſchalleſ níht
0,1678 Sw͛ níeman getar v͛zíhen
0,1679 D͛ mvz gebn vn̄ lihen
0,1680 Sw͛ alleſ mvͦz er míeten
0,1681 S͛ mac níht viel gebíeten
0,1682 So rich͛ kvníc níe crone getrvͦc
0,1683 Ern hete doch arm͛ mage genvͦc
0,1684 Got hat den wíſen ſorge gebn
0,1685 Da bí den toren ſenfte lebn
0,1686 Ez enhat níeman wiſen mvt
0,1687 Nívwan d͛ goteſ wille tvt
0,1688 Díe wíſen w͛dent goteſ kínt
0,1689 Díe andern alle toren ſínt
0,1690 De keíne wiſheít níht v͛vahet
0,1691 Nívwan ob d͛ ſele wírdet rat
0,1692 Sín ſelbeſ ſín er meret
0,1693 D͛ wiſheít g͛ne leret
0,1694 Sw͛ níht weíz vn̄ níht envraget
0,1695 Vn̄ níht enkan vn̄ lernēſ betᵃget
0,1696 Vn̄ díe kvnſt díe er da kan
0,1697 Ze lernene níeman engan
0,1698 Vn̄ hazzet den d͛ rehte tvt
0,1699 diſe víerv ſínt toren mvt
0,1700 Vrage vn̄ wíſe lere
0,1701 Díe wegent míchel ere
0,1702 Swi vil d͛ wíſe wítze git
0,1703 Er iſt doch rich͛ ze aller zít
0,1704 Daz níeman wiſheít erbē mag

0,1705 Noch kvnſt deiſt eín groz͛ ſlac
0,1706 Swa wítze iſt ane ſelecheít
0,1707 Da iſt nívwan h͛ze leít
0,1708 Díe wíſen kvnnent manígē líſt
0,1709 d͛ vromede tvmben lvten íſt
0,1710 Díe wiſen manígeſ írret
0,1711 Daz toren lvtzel wírret
0,1712 Wiſheít vb͛ wíndet vbel
0,1713 Alſo twínget vaſ d͛ tvbel
0,1714 Daz er niht rínne ze aller zít
0,1715 Wítze ſcheídet manegen ſtrít
0,1716 Diz ſagent vnſ díe wiſen
0,1717 “Eín nagel beheltet eín iſen
0,1718 Eín iſen eín roſ. eín roſ eín man
0,1719 Eín man eín [burc] d͛ ſtríten kan
0,1720 Eín bvrc eín lant betwínget
0,1721 Daz ez nach hvlden dínget”
0,1722 D͛ nagel derſt wol bewant
0,1723 D͛ iſen. roſ man vn̄ d[az] lant
0,1724 Solicher eren gehvlfen hat
0,1725 Da von ſín name ſo hohe ſtat
0,1726 Gewalt den wiſen an geſíeget
0,1727 Swa mā rehteſ níht enphliget
0,1728 Jſt níeman wítzic ane gvͦt
0,1729 So eníſt d͛ armen keíner frvͦt
0,1730 Man víendet manígen wiſē man
0,1731 D͛ níht wíſer rede kan
0,1732 Hat wíſe wort eín wiſer man
0,1733 Eín tore ím níht geſtríten kan
0,1734 Sw͛ níht wol gereden kan
0,1735 D͛ ſwige vn̄ ſi eín wíſer man
0,1736 Wol ím wart d͛ viel geret
0,1737 Vn̄ weíz er rehte waſ er ſeít
0,1738 Mít wítze ſprechen daſ íſt ſín
0,1739 Daz wort cvͦmt níht wíd͛ ín
0,1740 Jch neme eíneſ wiſen māneſ mvͦt
0,1741 vvͦr zweier richer toren gvt
0,1742 Maníc tore ſprichet wiſe wort
0,1743 Kvnder ſíe beſcheiden an eín ort
0,1744 Eín wiſer man d͛ hat v͛gvt
0,1745 Reif ich ín ſwen n͛ miſſetvt
0,1746 Vn̄ tete ich eínen toren daz
0,1747 Er were mír íem͛ me gehaz
0,1748 Daz iſt aller toren h͛ze leít
0,1749 Sw͛ ín gvt vn̄ ere ſeít
0,1750 Swa díe wítze weſen ſol
0,1751 Da iſt ſi ín cleínen lvten wol
0,1752 Vn̄ mídet manígen grozen man

0,1753 D͛ wítze níht gepflegen kan
0,1754 Salomon wítze lerte
0,1755 Marolt daz v͛kerte
0,1756 Den ſíeten habent noch hívte
0,1757 Leíd͛ genvge lívte
0,1758 Salomon hat doch war geſeít
0,1759 Dív werlt iſt gar eín vppecheít
0,1760 Swíe grozen ſchaᵗz d͛ tore vant
0,1761 D͛ waſ deſ wiſen ſa zehant
0,1762 Díe wiſen mohten níht geneſen
0,1763 Soltenſ ane toren weſen
0,1764 Díe wíſen cvrtzewile hant
0,1765 So ſi mít toren vmb gant
0,1766 Wiſheít dicke aleíne ſtat
0,1767 So torheít groze volge hat
0,1768 Doch mvz d͛ tore ſvchen rat
0,1769 Ze dem wíſen ſwenne ím miſſegat
0,1770 Der wíſen vn̄ d͛ tvmben ſtrít
0,1771 hat gewert nv manege zít
0,1772 Er mvͦz ovch noch vil lange wern
0,1773 Man mac ír beíd͛ níht enbern
0,1774 Sw͛ v͛díendet d͛ toren haz
0,1775 Den hant díe wiſen deſte baz
0,1776 Sw͛ lebet nach d͛ wíſen ſíete
0,1777 D͛ v͛lvſet toren míte
0,1778 Swaſ an den toren wandelſ iſt
0,1779 Da bezzerē ſich díe wíſen ane vriſt
0,1780 wíſe wort vn̄ tvmbe werc
0,1781 Díe habent díe von von govcheſberc
0,1782 Bi rede erkenne ich toren
0,1783 Den eſel bi den oren
0,1784 D͛ tore v͛hílt dekeíne vriſt
0,1785 Swaz ī ſínen h͛zen iſt
0,1786 Endikeíne ſínne vn̄ toren rat
0,1787 Vil ſelten lant betwungen hat
0,1788 Wandaz ez níeman reden ſol
0,1789 Eín tore víendet den anderen wol
0,1790 Víendet eín tore nívwe ſite
0,1791 Dem volgent alle toren míte
0,1792 D͛ tvmbe hat geſellen viel
0,1793 Díe wile er tore weſen wil
0,1794 Swenn͛ meret wítze vn̄ craft
0,1795 So mínret ſín geſelleſchaft
0,1796 So torſcher cvmt mír níemā zvͦ
0,1797 Ern wene daz er daz beſte tvͦ
0,1798 D͛ tore ſere mínnet
0,1799 Swaſ er mít not gewínnet
0,1800 Vn̄ ſwaſ er ſanfte mohte han

0,1801 Daz lat er líhte híne gan
0,1802 Sw͛ dem tore vlehen mvͦz
0,1803 Dem wírt níem͛ ſorgen bvͦz
0,1804 Sw͛ al díe lívte affen wil
0,1805 D͛ wírt vil líhte eín affen ſpil
0,1806 Swi v͛re ich reít od͛ gíe
0,1807 Eínē toren kvnd ich entrīnē níe
0,1808 Sw͛ mí d͛ werlde wil geneſen
0,1809 D͛ mvͦz eín wile toren weſen
0,1810 Jch kan wol gavcheſ tore ſín
0,1811 Bíz [ez] gat an den ſchaden mín
0,1812 Níem͛ wírt d͛ market gvt
0,1813 wan ſo man toren ſchden tvͦt
0,1814 Nieman ſol ze lang͛ zít
0,1815 toren lan vnrehten ſtrít
0,1816 Er wenet and͛s daſ er ſi
0,1817 Wíſer danne ſalomoneſ dri
0,1818 D͛ toren horich harte viel
0,1819 Díe íehent: “ich tvn wol ſwaſ ich wil”
0,1820 D͛ eín har níht v͛bⁱeten mac
0,1821 Ez en wahſe naht vn̄ tac
0,1822 Díe toren ſínt ſo here
0,1823 Síe enbíetent níemā ere
0,1824 Diz íſt ovch der eſele pflege
0,1825 Síe entwichent níeman vō dē wege
0,1826 Swanne eín tore brien hat
0,1827 Son rvchet er wíe daz riche ſtat
0,1828 Eín tore neme deſ gvͦcken ſanc
0,1829 Vuͦr d͛ ſvzen nahtegalen clanc
0,1830 D͛ tore ſvnde níht verbírt
0,1831 Bíz er ím ſelbem vnmere wírt
0,1832 Sw͛ dem toren ſvnde wert
0,1833 D͛ hat ím díe ſele ernert
0,1834 Den toren dvnket ſelten gvt
0,1835 Swaſ eín wíſe man getvt
0,1836 Sw͛ ſíne tvmpheít vber ſtrebt
0,1837 D͛ hat gvͦten tac gelebt
0,1838 Dem toren níeman ſlege wert
0,1839 Wan d͛ ín ovch hín wider bert
0,1840 Ez ſtrítet aller toren mvͦt
0,1841 Nach dem daz mā ín tvre tvt
0,1842 D͛ tore níht and͛s bete
0,1843 D͛ lobete ſwaſ er gete
0,1844 Sw͛ den toren wolle ſtillen
0,1845 D͛ rede nach ſínen wíllen
0,1846 So d͛ toren wille vur ſich gat
0,1847 So tvnt ſi nívwan míſſetat

Referenzkorpus Mittelhochdeutsch v2.0 (https://linguistics.rub.de/rem) 39

https://linguistics.rub.de/rem


M517: Freidank: Bescheidenheit (A) Diplomatischer Lesetext

0,1848 D͛ tore maníg͛ dínge g͛t
0,1849 D͛ er mít clagen wírt gew͛t
0,1850 Sw͛ ínme ſacke covfet
0,1851 Vn̄ ſich mít toren rovfet
0,1852 Vn̄ borget vngewíz er tvt
0,1853 D͛ ſínget dikke clageleít
0,1854 E. ich eín tore wolte ſín
0,1855 Jch líeſe rome were ſi mín
0,1856 Maníc man hat wíſen mvt
0,1857 D͛ doch vil tvmplíche tvt
0,1858 Mít tvmben tvmp. mít wíſen wíſ
0,1859 Da[z] waſ íe d͛ w͛lde príſ
0,1860 Erſt wíſe ſw͛ v͛líeſen claget
0,1861 Vn̄ gewínneſ ſtille taget
0,1862 Rehte wítze íſt ſelecheít
0,1863 Líp. wírt ſelten ane leít
0,1864 Cvrtz man demvͦte
0,1865 Vn̄ rot͛ mít gvͦte
0,1866 Vn̄ langen man wíſe
0,1867 D͛ lop ſol man priſe
0,1868 Ez en iſt de keín ſelp me
0,1869 wan eín͛ deſ ich mích v͛ſte
0,1870 Jch weíz wol daſ eín wiſ͛ man
0,1871 wol ím ſelbem gvteſ gan
0,1872 Ich weíz wol daſ eín mílt͛ man
0,1873 Genvc ze gebene níe gewan
0,1874 Gebn tvt den mílten baſ
0,1875 Danne v͛zihen wizzet daz
0,1876 Dem mílten tvͦt v͛ſcihen we
0,1877 Doch ſchamt ſích d͛ bíetende .e.
0,1878 Díe milte níht von h͛zen gat
0,1879 Sw͛ nach gabe rívwe hat
0,1880 Díe mílte níht ze lobe ſtat
0,1881 Sw͛ git da er ſelbe níht enhat
0,1882 Mílte machet werde lant
0,1883 Von obeze wírt d͛ bovm erkāt
0,1884 Ern wart níe rehte mílte
0,1885 Den mílte bevilte
0,1886 Sw͛ rehte mílte wil began
0,1887 D͛ mvz gebrſt dvrh milte han
0,1888 D͛ arge ſchatze díenen mvz
0,1889 Dem wírt ovch níem͛ ſorge bvz
0,1890 So iſt d͛ mílte wol gemvt
0,1891 Dem díenet ſchatz vn̄ and͛ gvt
0,1892 Schvͦle leret milte níht
0,1893 Grozen hoven alſam geſchiht
0,1894 Díe mílte íſt von tvgende niht

0,1895 dív dvrh vromeden rat geſchiht
0,1896 Dem mílten níeman kan gedrovwē
0,1897 Si hant hie lop vor gote ir lon
0,1898 Reíne milte níe verdarp
0,1899 So arge maníge ſchande erwarp
0,1900 Arge hat dikke erworben
0,1901 Daz kvníge ſínt verdorben
0,1902 Jch ſach ſwaſ íe d͛ arge ſpart
0,1903 Daz ez dar nach dem milten wart
0,1904 Den boſen íe ze teile wart
0,1905 [swaz] [man] [vor] [dem] [frumen] [ſpart]
0,1906 D͛ arge v͛ſtolne .e. drív v͛lvr
0,1907 e. er mít willen eínſ v͛kvr
0,1908 Swie armē mvt d͛ arge trvc
0,1909 Er dvchte ſich doch mílte genvc
0,1910 So d͛ govch daz erſte lovp geſiht
0,1911 So getar er ſíchs geſaten níht
0,1912 Er vuͦrtet daz [ez] ím ze rínne
0,1913 Deíſt ovch d͛ argen ſínne
0,1914 Vil dikke dem we geſchiht
0,1915 d͛ lívte ezzen vng͛ne ſiht
0,1916 Wíe mohte ím íem͛ wirſt geſchehen
0,1917 Er mvz ſich ſelben ezzen ſehen
0,1918 Jzzet er deìſt ím eín not
0,1919 Jzzet er níht ſo líter tot
0,1920 Den zeígel vn̄ den boſen man
0,1921 Níeman volle waſchen kan
0,1922 So daz lvter ab ín ge.
0,1923 ſi ſínt ze ívngeſt aber alſ e.
0,1924 Swa d͛ boſe wírt erkant
0,1925 Da ſvchet man ín ſa ze hant
0,1926 Eín boſe man vnſanfte treít
0,1927 Ere vn̄ groſe richeít
0,1928 Swaſ d͛ boſe boſeſ geſiht
0,1929 Daz ſéit er vn̄ deſ beſten níht
0,1930 Swíe boſliche íeman hat getan
0,1931 er wil doch ſínen boſern han
0,1932 Man m͛ket nv daz boſe gar
0,1933 Vn̄ nímt deſ beſten cleíne war
0,1934 D͛ boſe daz boſe m͛ken ſol
0,1935 So zímt dem vromen daz beſte wol
0,1936 D͛ boſe dikke tvͦlten mvz
0,1937 Vnwírde vn̄ ſwachen grvz
0,1938 Díe boſen ezzen vngetwagen
0,1939 Si ſolten ír laſt͛ níeman ſagen
0,1940 D͛ boſe ſelbe wol verſtat..
0,1941 Daz er níht ganzer tvgende hat
0,1942 Heter danne ere vn̄ gvt

0,1943 Alſ im erteilet ſín ſelbeſ mvt
0,1944 So were ſín ere cleíne
0,1945 vn̄ [er] hete ze ívngeſt dekeíne
0,1946 Eín boſer man me eren g͛t
0,1947 Danner ſich ſelben dvnke wert
0,1948 Sw͛ d͛ vromen hvlde hat
0,1949 D͛ tvt d͛ boſen lihte rat
0,1950 Den vromᵉn man íem͛ loben ſol
0,1951 So tvt er deſte g͛ner wol
0,1952 Dem boſen níeman ſol v͛tragē
0,1953 Man ſol ín wol ír laſt͛ ſagen
0,1954 Díe boſen níeman níden ſol
0,1955 Den vromen gan ich nídeſ wol
0,1956 Sw͛ den vromen vbele hat
0,1957 den boſen wol deiſt miſſetat
0,1958 Alſ eín vrom man wol getvͦt
0,1959 Derſt ſelíc hat ez dív w͛lt v͛gvt
0,1960 Alſ eín vrom man miſſetvt
0,1961 So erſchreckent ím al ſíne gelít
0,1962 Eín ieſlich vrom man midet wol
0,1963 Swaſ er ze rechte míden ſol
0,1964 Daz eín ſwach gemvͦt͛ man
0,1965 Níem͛ wol v͛míden kan
0,1966 D͛ boſe níem͛ ſol v͛ſtan
0,1967 wíe ſich d͛ vrome mvͦz began
0,1968 Ze vrívnt ich baz behalten kan
0,1969 Zwelf vrome danne eín boſen mā
0,1970 W͛ mac die beſten vz geleſen
0,1971 wande níeman d͛ wil boſe weſen
0,1972 Sw͛ gitecheít vn̄ arge hat
0,1973 deiſt grvnt veſte aller miſſetat
0,1974 Dem argen h͛zeleít geſchiht
0,1975 So er gebn mvͦz. od͛ gebn ſiht
0,1976 So íſt dez milten herzeleít
0,1977 Swenn͛ íeman íht v͛ſeít
0,1978 Gerne were mennegelích
0,1979 Jnſínem lebene eren rich
0,1980 Eín man vmb ere w͛ben ſol
0,1981 Swenner wil díe lat er wol
0,1982 Ob er gewínnet laſterſ viel
0,1983 Daz en lat er níht ſwēner wil
0,1984 Sw͛ gvt vn̄ ere wolle han
0,1985 D͛ ſol ſín gvt níht lan zergan
0,1986 Sw͛ ane rívwe welle lebn
0,1987 D͛ ſol ſín ere níeman gebn
0,1988 Sw͛ tvgende vn̄ ere wolle han
0,1989 D͛ mvͦz ſín eigene ſínne han

0,1990 Sín ere ſelten wenket
0,1991 Sw͛ ſích ín zít bedenket
0,1992 Vnv͛dahte mere
0,1993 ſínt dicke wandelbere
0,1994 Mít ſenfte níemā ere hat
0,1995 Alſ nv dív werlt ſtat
0,1996 Níemā hat ane arbeít
0,1997 Wiſtv.̄ ere. groᶻſe richeít
0,1998 D͛ vule g͛t níht mere
0,1999 wan ſenfte lebn ane ere
0,2000 Wíe ſol deſ laſterſ w͛den rat
0,2001 D͛ ſín ere ze laſtere hat
0,2002 Von rehte deſ māneſ ere ſtat
0,2003 Dar nach alſ er Sích ſelben hat
0,2004 Ez vorſchent genvͦge mere
0,2005 Nach ſchanden dan nach ere
0,2006 Mích mvͦwet daz maneg͛ erē g͛t
0,2007 Vnv͛díenet vn̄ ane wert
0,2008 Sw͛ eren ſich bewegen hat
0,2009 Deſ lobeſ tvn ich lihten rat
0,2010 Swen man nv vurhtet d͛ iſt w͛t
0,2011 D͛ eren níeman gvter gert
0,2012 Ere vn̄ alle wírdecheít
0,2013 Sínt ane volleíſt hín gleít
0,2014 Roſ. ſchílt. ſper. hvbe. vn̄ ſwert.
0,2015 Machent gvten ritt͛ wert
0,2016 Mít vnſtaten ere
0,2017 Mvwet díe wíſen ſere
0,2018 Sw͛ ere níht vber ſehen wil
0,2019 d͛ hat íem͛ ſorgen vil
0,2020 Ere mac níeman ge enden
0,2021 Geber mít tvſent henden
0,2022 Eín man ſol lop. vn̄ ere beiagen
0,2023 Vn̄ doch got ī ſínem h͛zen habn
0,2024 Níeman ſ0 vil eren hat
0,2025 Jne wizze wol wann͛ ſie lat
0,2026 Trvnkenheít iſt ſelten gvt
0,2027 Si tobet vn̄ velſchet wíſen mvͦt
0,2028 Si iſt eín rovb d͛ tvgende gar
0,2029 Si iſt toteſ bilde nemet ez war
0,2030 Swa trvnkene lívte od͛ tobēde ſīt
0,2031 Sw͛ díe níht vurhtet d͛ íſt eín kint
0,2032 Trvnkenheít iſt ſelten vri
0,2033 Da enſi ſvnde. ſchande. ſchade bi
0,2034 Sorge zorn trvnkenheít
0,2035 Tvnt den ſichen dicke leít
0,2036 So d͛ wín comet ī daz hovbet
0,2037 So iſt ez armvͦte berovbet

0,2038 Sw͛ ſíne ſvnde weínen mac
0,2039 So er trvnken wírt deíſt weíneſ ſlac
0,2040 Dem ſolter ze allen ſtvnden
0,2041 D͛ becher ſín an dem mvnde
0,2042 Eín vihe daz lvtzel ſínneſ hat
0,2043 Swanne ez ze dorf von velde gat
0,2044 So erkennet iegelícheſ wol
0,2045 hvſ. vn̄ hof dar ez comen ſol
0,2046 So trínket leíd͛ maníc man
0,2047 Daz er hvſ noch hof geſvchen kan
0,2048 Daz laſt͛ lívten vil geſchíht
0,2049 Vn̄ geſchiht doch dem vihe níht
0,2050 Ez trínkent tvſent .e. den tot
0,2051 Dan eíner ſt͛be ín dvrſteſ not
0,2052 Mete vn̄ vvín ſín beíde gvt
0,2053 Vur ſorge dvrſt vn̄ armvͦt
0,2054 Vur dvrſt mac níht bezzer ſín
0,2055 Danne wazzer. bier. mete. od͛ wín
0,2056 ovch iſt gvt vur hvng͛ſ not
0,2057 Viſche. vleiſch. keſe. vn̄ brot.
0,2058 Sw͛ díe ze ſamene bíngen mac
0,2059 D͛ gewínnet manígen gvten tac
0,2060 Horet íht díngeſ me dar zvͦ.
0,2061 Daz iſt wol daſ man daſ tvͦ.
0,2062 Mín vrívnt iſt nvͦtzer nah͛bi
0,2063 Dan hín dan verre dri
0,2064 Gemachet vrívnt ze not beſtat
0,2065 Da líhte eín man den and͛n lat
0,2066 Gewiſſe vrívnt v͛ſvchte ſwert
0,2067 Díe ſínt ze note goldeſ wert
0,2068 Vrívnde han ich íem͛ vil
0,2069 Bíz ich ír níht bedorfen wil
0,2070 eìn ſchade vrívnt vil dicke mvͦz
0,2071 Tvlten vngetrívwen grvz
0,2072 Díe wíle díe ſekele clíngent
0,2073 Díe vrívnt dar g͛ne tríngent
0,2074 Verlívſet d͛ bvtel daz clíngen
0,2075 So wírt dar cleíne dríngen
0,2076 Maníc man vil vrívnde hat
0,2077 Díe wíle ím ſín dínc ebene gat
0,2078 Vn̄ hat doch vnder ín allen
0,2079 vil lvtzel dekeín not beſtanden
0,2080 Níemā weíz wo er vrivnde hat
0,2081 Wan ſwo ez an lip. gvͦt vn̄ ere gat
0,2082 Da wírt d͛ rehte vrívnt erkant
0,2083 D͛ valſche vrívnt wenket da zehāt
0,2084 Swíe vremede eín vrívnt dē and͛n ſi
0,2085 Da ſol doch trívwe weſen bí

Referenzkorpus Mittelhochdeutsch v2.0 (https://linguistics.rub.de/rem) 44

https://linguistics.rub.de/rem


M517: Freidank: Bescheidenheit (A) Diplomatischer Lesetext

0,2086 D͛ mír ze trívwen w͛de erkant
0,2087 Den míních vberſ víerde lant
0,2088 Sw͛ vrivndeſ valſch mít valſche ſeít
0,2089 Daz wírt ím dar nach lihte leít
0,2090 Sw͛ an vrívnden miſſetvͦt
0,2091 Ze lang͛ wile daz iſt níht gvͦt
0,2092 Er iſt tvmp ſw͛ trívwe ſvchet
0,2093 Da man ír cleíne rvchet
0,2094 Sw͛ ſich habet an den dorn
0,2095 So d͛ vallet d͛ hat zwirt v͛lorn
0,2096 Sw͛ vngetrívwen vrívndē claget
0,2097 ſín leít daz were baz v͛claget
0,2098 ſwo gvt eín vrívnt dem and͛n gít
0,2099 Da hebt ſich vrívntſchaft wíd͛ ſtrít
0,2100 Swo eín vrívnt den and͛n lat
0,2101 Kvmt er dar ze ofte ích weneſ ſchadet
0,2102 Man mac mít líhten ſínnen
0,2103 Manigen vrívnt gewínnen
0,2104 Ovch mvͦz er ſín eín wiſe man
0,2105 D͛ gvͦte vrívnt behalten kan
0,2106 D͛ man iſt vnd͛ vrívnden eín gaſt
0,2107 Dem heíme leídeſ níe gebraſt.
0,2108 Dem ſelde vn̄ ere wírt beſchert
0,2109 D͛ iſt ovch heíme ſwar er vert
0,2110 Jch wil mír ſelbem hold͛ ſín
0,2111 Danne mínen beſten vrívndē drín
0,2112 D͛ vrívnt wírdet níem͛ gvt
0,2113 D͛ lobet ſwaz ſín vrívnt getvt
0,2114 Noch bezzer iſt d͛ boſen haz
0,2115 Danne ír vrívntſchaft wízzet daz
0,2116 So vrívnt vō vrívnde ſcheíden wil
0,2117 D͛ ſvchet vf ín ſchvlde víel
0,2118 Swa vrívnt mít rede wírt v͛lorn
0,2119 Da were rede baz v͛born
0,2120 D͛ ríche vrívnt ſol nemen v͛gvt
0,2121 Den díeneſt den ím d͛ arme tvͦt
0,2122 Der lewe vuͦrhtet deſ māneſ níht
0,2123 Wā ſo ern horet vn̄ ī níht enſiht
0,2124 Vorhte machet lewen zam
0,2125 Eren beſeme daz iſt ſcham
0,2126 D͛ lewe níem͛ ſol getagen
0,2127 wollēt ín díe haſen íagen
0,2128 Díe lewen tot ír kínt gebirt
0,2129 Vō ſíneſ vat͛ galme eſ lebende wírt
0,2130 Wid͛ ír nature vn̄ ír art
0,2131 Mínnet d͛ lewe vn̄ [der] part
0,2132 Von ír zweíer hvreſ arte

0,2133 Wart vō erſt d͛ lebarte
0,2134 Doch zívhet nv d͛ lebart
0,2135 kínt von ſín ſelbeſ art
0,2136 Alſ edel ſi abr níht en ſínt
0,2137 So d͛ lewen vn̄ d͛ parden kínt
0,2138 Níe tyr ſo ſnellez wart
0,2139 Ane vlíegen ſo d͛ part
0,2140 Yſidorꝰ d͛wíſe ſeít
0,2141 Von deſ pardeſ ſnelheít
0,2142 daz er viel ofte ſprīge ſich
0,2143 Ze tot daz iſt wnderlích
0,2144 Wolue zímt níht ſchafeſ wat
0,2145 wand͛ níht kvſcheſ h͛zen hat
0,2146 Swa d͛ wolf ze hírte wírt
0,2147 Da mít ſínt díe ſchaf v͛irret
0,2148 Sw͛ wolve nímt ze ratgeben
0,2149 Daſ gat den ſchafen an daſ lebn
0,2150 Swa d͛ wolf geríhteſ pflege
0,2151 Da gen díe lemb͛ von den wege
0,2152 Da wofl den ſchaffen vríde gíht
0,2153 Da mac wol ſín eín heílege zít
0,2154 Swíe dicke eín wolf gemvnechet wirt
0,2155 Díe ſchaf er drvmbe níht v͛bírt
0,2156 Swa der boc den wolf beſtat
0,2157 Da weíz ich wol werz boſer hat
0,2158 Swo ich weiz deſ wolveſ zan
0,2159 Da wil ích hvten míner hant
0,2160 Daz er mích níht verwnde
0,2161 Sín bíef ſwert von grvnde
0,2162 Swíe man vert den hvnden míte
0,2163 Sie hant doch íem͛ hvndeſ ſiete
0,2164 eín ríndeſſchenkel neme eín hvnt
0,2165 vur roteſ goldeſ tvſent pfvnt
0,2166 Gienge eín hvnt tageſ tvſēt ſtvnt
0,2167 Ze kirchen er were doch eín hvnt
0,2168 Man ſol ſtrichen varen hvnt
0,2169 Daz er iht gríne ze aller ſtvnt
0,2170 Maníc hvnt wol gebaret
0,2171 D͛ doch d͛ lívte varet
0,2172 D͛ hvnt d͛ mac deſ hovbeſ níht
0,2173 Vn̄ grinet doch ſo erſ ezzen ſiht
0,2174 Bi hvnden vn̄ bi katzen
0,2175 Waſ íe bízen vn̄ cratzen
0,2176 D͛ hvnt hat led͛ gezzen
0,2177 So mā díenſteſ wil v͛geſzen
0,2178 Alſ ſich d͛ vuhſ mvſenſ ſchamt
0,2179 So heter g͛ne eín hoh͛ amt
0,2180 Sw͛ den vuhſen mvſen wert

0,2181 D͛ hat ín ſpiſe gar v͛hert
0,2182 D͛ vuhſe mvſte mínre ſín
0,2183 Weren díe zegele gvldín
0,2184 Swíe d͛ vuhſ ſi eín ſchalc
0,2185 Jn v͛ratet kele vn̄ balc
0,2186 Sw͛ vuhſ mít vuhſe vahen ſol
0,2187 D͛ mvz ír ſtige erkennē wol
0,2188 D bib͛ mvz vil hohe gebn
0,2189 Síne geílen vur ſín lebn
0,2190 Sw͛ ſích cratzet mít den bern
0,2191 Dem mvz ſín hant vil dicke ſw͛n
0,2192 Dez b͛n zorníger mvͦt
0,2193 Jm ſelben dícke ſchaden tvͦt
0,2194 Hat eín ohſe ríndeſ ſíte
0,2195 da en íſt níht grozzeſ wnderſ míte
0,2196 Cvmt eín ohſe ín vromede lant
0,2197 Er wírt doch vuͦr eín rínt erkant
0,2198 D͛ ohſe kvmb͛líche lebt
0,2199 Díe wíle er wid͛ dem garten ſtrebt
0,2200 Swo d͛ ohſe crone treít
0,2201 Da hant díe kelber w͛decheít
0,2202 Sw͛ lobet deſ ſnecken ſpríngen
0,2203 vn̄ deſ ohſen ſíngen
0,2204 d͛ quā níe da d͛ lebarte ſpranc
0,2205 Vn̄ da dív nahtegale ſanc
0,2206 D͛ ohſe dem eſele ſtreít
0,2207 Vmb vuͦge vn̄ vmb hoveſcheit
0,2208 Sw͛ dem and͛n da v͛trvc
0,2209 D͛ waſ doch vngewege genvͦc
0,2210 Swa man den eſel cronet
0,2211 Da iſt daz lant gehonet
0,2212 Wírt íem͛ eſel reíſe
0,2213 Daz iſt d͛ diſtele freíſe
0,2214 D͛ eſel gvrret vf den wan
0,2215 Er wenet wol geſvngen han
0,2216 Eſelſ ſtimme vn̄ govhceſ ſanc
0,2217 Er kenních an ír beíd͛ danc
0,2218 D͛ eſel ſleht vn̄ viht
0,2219 Swa er den wolf von v͛re ſiht
0,2220 Deiſt wnder daſ er ſtille ſtat
0,2221 Swenneſ ím an ſín lebn gat
0,2222 D͛ eſel cleíne vorhte hat
0,2223 Zez lewen creize ſwa d͛ gat
0,2224 Daz entvt er níht dvrh kargē líſt
0,2225 Wandaſ er alſo narreſt iſt
0,2226 Swa eín eſel den and͛n ſiht
0,2227 Vallen dar enkvmt er níht

0,2228 Nv ſeht deíſt eín tvmbeſ dir
0,2229 Vn̄ iſt doch wiſer danne wír
0,2230 Manig͛ wolte gerne ſín
0,2231 Eín eſel vnde eín eſelín
0,2232 Daz man ſeíte mere
0,2233 Wíe wnderlich er were
0,2234 Svnd͛ gallen iſt daz reh
0,2235 Ane nít iſt lvtzel tíere me
0,2236 Eínſ varheſ ſtímme íſt grvelích
0,2237 Horet er den lewen er bírget ſich
0,2238 Dív mvz hat boſe hohgezít
0,2239 Díe wíle ſíe índ͛ vallen lít
0,2240 Ez hat ſelten wiſe mvz
0,2241 Den vuhſ gebeten hín ze hvͦſ
0,2242 Díe mvſ zívhet vng͛ne kínt
0,2243 Swa ſíe weíz da catzen ſínt
0,2244 Man ſiht ſelten ríche hvſ
0,2245 ane dip. vn- ane mvſ
0,2246 Swa ívng͛ mvſe lovfet viel
0,2247 Da hebt díe katze g͛ne ír ſpil
0,2248 Díe froſche tvnt ín ſelben ſchadē
0,2249 Wellēt ſie dē ſtorc ze hvſe ladē
0,2250 Díe wíſen kvnnen wol verſtan
0,2251 Waſ ich tore geſprochen han
0,2252 Díe vroſche weltēt eín vovgt
0,2253 D͛ ſi dikke not zoget
0,2254 Dvrhc ír ebenhere
0,2255 Gaben ſi alle ír ere
0,2256 Dem ſtorke d͛ ſíe hvte hat
0,2257 vn̄ d͛ ſi ovch níem͛ verlat
0,2258 D͛ crebſ gat alleſ hínd͛ſich
0,2259 Mit veſen vil deiſt wnd͛lich
0,2260 D͛ eſel vn̄ díe nahtegal
0,2261 Síngent vngelíchen ſchal
0,2262 Díe nahtegal dikke mvwet
0,2263 Swa eín eſel od͛ eín ohſe lvwet
0,2264 Jch neme d͛ nahtegalen ſanc
0,2265 Vur d͛ ſvzen harphen clanc
0,2266 D͛ phawe díebe ſlíche hat
0,2267 Tívvelſ ſtímme vn̄ engelſ wat
0,2268 Sich badet díe cra ī allen vlíz
0,2269 Vn̄ wírt dvrh daſ doch níem͛ wíz
0,2270 Dez rappen ſtímme ich vlíehē wil
0,2271 Sín atem totet ved͛ſpil
0,2272 Díe gíre vlíegent g͛ne dar
0,2273 Da ſíe deſ aſeſ werdent gewar
0,2274 Eín ageleíſt͛ ſprach deſ iſt lanc
0,2275 Zer tvben “leret mích ívw͛n ganc”

0,2276 Díe tvbe ſprach: “ich lere ívch wol gā
0,2277 Moget ír díe alten bícke lan”
0,2278 Síe gíenge nach od͛ vor
0,2279 Si bicte íe bedentalp ī daz hor
0,2280 Sw͛ ſchalkeít lernet ī d͛ ívgent
0,2281 D͛ hat vil ſelten ſtete tvgent
0,2282 Karadíuſ eín vogel iſt
0,2283 Deſ ſínne gant vuͦr mēſchen liſt
0,2284 Swelhen ſichen er geſiht
0,2285 Dem wírret harte ſchíere níht
0,2286 Swelch ſíeche níht geneſen kan
0,2287 Den geſiht er níemer an
0,2288 Deſ govcheſ ſanc íſt níergē w͛t
0,2289 Wan da mā bezzerſ níht eng͛t
0,2290 Swaſ man den govch geleret
0,2291 Sínen ſanc er níht v͛keret
0,2292 Dem govche ſprechē wír “eín govch”
0,2293 Nv horet ſíne ſchalkeít ovch
0,2294 Díe man hat von ím geſeít
0,2295 Swa díe graze mvcke eíer leít
0,2296 Vn̄ deſ d͛ gvcke wírt gewar
0,2297 Er gizzet ír. ír eier gar
0,2298 Vn̄ bírget er díe eíer ſín
0,2299 D͛ torínne ī ir neſtelín
0,2300 D͛ lat er ſi ím da hvͦten
0,2301 Vn̄ ane ſíne helfe vſ brvten
0,2302 Diz bíſpel vF den menſchen gat
0,2303 D͛ keíne wítze ze eren hat
0,2304 Vn̄ aber ze boſer kvndecheít
0,2305 Jm al díe ſínne ſínt bereít
0,2306 D͛ gvcke d͛ iſt eín ſchone vogel
0,2307 Vnde iſt boſe vn̄ dar zv gogel
0,2308 Díe rephvenre eìn and͛ ſtelnt
0,2309 Jr eìer daz ſie ſere helnt
0,2310 Vn̄ brvetent ſi vz alſ irív kínt
0,2311 Alſ ſi ze vogelen wrden ſínt
0,2312 So nement ſi ír rehten mvtt͛ war
0,2313 Swa ſíe díe horent vn̄ vlíegēt dar
0,2314 Si lant ír ſtifmvet͛ vrí
0,2315 Vn̄ ſínt ír rehten mvtt͛ bi
0,2316 Alſ ſtílt d͛ tívvel manígē man
0,2317 Von ſín͛ mvtt͛ ſwíe er kan
0,2318 Díe mvtt͛ iſt díe críſtenheít
0,2319 Dív níeman troſt noch gnade v͛ſeìt
0,2320 Díe mvtt͛ manígen leret
0,2321 Daz er von ſvnden keret
0,2322 So d͛ tívvel iſt wol betrogen

0,2323 So íſt ſín rephvn hín gevlogen
0,2324 Mít ſín͛ ovgen ſchíne d͛ ſtrvz
0,2325 Brvtet ſíne eíer vz
0,2326 Eín vogel heízet pellicanꝰ
0,2327 D͛ zívhet ſíne ívngen ſvz
0,2328 Sín herze blvt er ín gít
0,2329 Ez ſínt vnſer tot gelít
0,2330 Der ſelbe vogel gelíchet iſt
0,2331 Vf den genedigen críſt
0,2332 D͛ ovch den bittern tot leít
0,2333 Dvrch ſíne kínt díe criſtenheít
0,2334 So ſtolzen mvt níemā getrvc
0,2335 Ern hete an eínem wíbe gnvc
0,2336 So wil ez d͛ hane bezzer han
0,2337 Dem ſínt ovch zwelf hennen vnd͛tan
0,2338 Doch wart ſín ere níe ſo groz
0,2339 Heter eínen andern hvſgenoz
0,2340 Míc dvnket er ſi ylen ſlaht
0,2341 Sw͛ vur den tac nímt díe naht
0,2342 Ez iſt den vogeln groz gebreſt
0,2343 Alle íar eín nívweſ neſt
0,2344 Díe vlíege iſt wírt d͛ svm͛ heíz
0,2345 D͛ kvneſte vogel den ich weíz
0,2346 Vlíegen. vlohe deſ tívvelſ nít
0,2347 Mvwent díe lvte ze aller zít
0,2348 Dem lewen wolt ich vride gebn
0,2349 Líezen mích díe mvcken lebn
0,2350 D͛ bremen hohgezít zer gat
0,2351 So d͛ ovgeſt ende hat
0,2352 Díe kevern vlíegent vnv͛daht
0,2353 deſ vellet maníger ín eín baht
0,2354 D͛ kever ſich ſelbe trvget
0,2355 Swanner ze hohe vlvget
0,2356 Eín abel iſt bezzer vf den diſch
0,2357 Danne ī dem mage eín míchel víſch
0,2358 Sw͛ ſlangen hecken leret
0,2359 Von rehte er ín v͛ſeret
0,2360 Von rehte ez vf ín ſelben gat
0,2361 Sw͛ dem andern ratet valſchen rat
0,2362 Swem geheſ boten not geſchiht
0,2363 d͛ bedarf deſ ſnecken níht
0,2364 D͛ ſnecke vn̄ ovch d͛ regen wrm
0,2365 díe hebent ſelten grozen ſturm

